
హైదరాబాద్ నగర వాసులకు శుభవార ్త 
    రాష్ట్ర ప్రభుత్వం హైదరాబాద్ నగర పరిధిలో నిర్మించిన డబుల్ బెడ్ రూమ్ ఇళ్లను అర్హు లైన వారికి అందించే 
కార్యక్రమానికి త్వరలో శ్రీకారం పెట్ట బోతున్నట్లు  పురపాలక శాఖ మంత్రి కేటీఆర్ తెలిపారు .  ఇప్పటికే గ్రేటర్ 
హైదరాబాద్ మున్సిపల్ కార్పొరేషన్ ఆధ్వర్యంలో లక్ష ఇళ్ల నిర్మాణాన్ని లక్ష్యంగా పెట్టు కుని, వాటిని వేగంగా పూర్తి  
చేస్తోం దని, వీటిలో అత్యధిక భాగం డబుల్ బెడ్ రూమ్ ఇళ్ల నిర్మాణం పూర్తి  అయ్యింది అని, మిగిలిన చోట్ల  
నిర్మాణపు పనులు తుది దశలో   ఉన్నాయన్నారు. ఇప్పటికే పూర్తి  అయ్యి సిద్ధంగా ఉన్న ఇళ్లను లబ్ది దారులకు 
అందించే కార్యక్రమానికి సంబంధించి ఒక షెడ్యూల్ ను జీహెచ్ఎంసీ సిద్ధం చేసిందని కేటీఆర్ అన్నారు. 
                                                        హైకోర్టు  సీజేగా జస్టి స్ ఆలోక్ అరాధే 
  ఇప్పటివరకూ తెలంగాణా హైకోర్టు  ప్రధాన న్యాయమూర్తి గా ఉన్న జస్టి స్ ఉజ్జల్ భూయాన్ సుప్రీంకోర్టు  
న్యాయ మూర్తి  గా నియమితులవడంతో కొలీజియం ఆ స్థా నానికి జస్టి స్ ఆలోక్ ఆరాధే పేరును సిఫారసు 
చేసింది. మరోవైపు ఛత్తీస్ ఘడ్ హైకోర్టు  న్యాయమూర్తి  జస్టి స్ పి. శ్యాంకోసీని తెలంగాణా హైకోర్టు కు పంపాలని 
కొలీజియం ఈ నెల 6వ తేదీన చేసిన సిఫార్సుకూ  రాష్ట్రపతి ఆమోద ముద్ర వేశారు. సుప్రీం కోర్టు  కొలీజియం 
ఈ నెల 5న మొత్తం 7 హైకోర్టు లకు ప్రధాన న్యాయ మూర్తు ల పేర్లను సిఫారసు చేసింది.    తెలంగాణ హైకోర్టు  
ప్రధాన న్యాయమూర్తి గా జస్టిస్ ఆలోక్ ఆరాధే ప్రమాణ శ్వీకారం చేశారు. రాజభవనం లో ఆదివారం ఉదయం 
11 గంటలకు గవర్నర్ తమిళిసై సౌందరరాజన్ ఆయనతో ప్రమాణ శ్వీకారం చేయించారు. ఈ కార్యక్రమానికి 
ముఖ్యమంత్రి కేసీఆర్ హాజరయ్యారు.
                                              భాగ్యనగరం బురదమయం --- రోడ్డెక్కితే చిక్కులే 
  రోజంతా చినుకులు పడడంతో భాగ్యనగరం బురదమయంగా మారి, రోడ్ల న్నీ మురుగు , చెత్తతో నిండాయి. 
నడిచి వెళ్లే వారికి రోడ్డు  మీదకు రావాలంటే భయం.  రోడ్డు  మీద పాదచారులకు స్థలం కరువైంది. మ్యాన్ 
హోళ్లు  తెరుచుకుని ఉండడంతో, ఎక్కడ వాటిల్లో  పడతామా! అనే భయంతో ప్రజలు ఉన్నారు. అన్ని చోట్ల   
మూడు రోజులు భారీగా వర్షం పడడంతో, నాళాల్లో  పూడిక తీత సరిగ్గా  లేక, మురుగు పైప్ లైన్లు  వ్యర్ధా లతో 
నిండడంతో పది శాతం మ్యాన్ హోళ్లు  పొంగి పొర్లు తున్నాయి. రోడ్లప  నీరు నిండడంతో పలు చోట్ల  స్థా నికులు, 
బల్దియా సిబ్బంది మ్యాన్ హోళ్ళ  మూతలు తొలగించారు. ఫలితంగా 90 శాతం కాలనీల  ప్రజలు అవస్థలు 
పడుతున్నారు. 



                                   భారీ వర్షా ల నేపథ్యంలో తీసుకోవలసిన జాగ్రత్తలు --- కేటీఆర్ 
   ప్రస్తు తం భారీ వర్షా ల నేపథ్యంలో అవసరమైన జాగ్రత్తలు తీసుకోవాలని పురపాలక శాఖ ఉన్నతాధికారులను 
మంత్రి కేటీఆర్ ఆదేశించారు. అంతేకాదు తీసుకోవలసిన  ముందస్తు  చర్యలను కూడా సమీక్షించారు. 
                                                  ఉత్తరాది రాష్ట్రా ల్లో  మళ్ళీ కుండ పోత వర్షా లు
 ఉత్తరాది రాష్ట్రా ల్లో  కూడా మళ్ళీ భారీ వర్షా లు కురవడంతో, ఎగువ ప్రాంతాల్లో  కురుస్తు న్న వర్షా ల వల్ల  ఢిల్లీ , 
ఉత్తర ప్రదేశ్ లో యమునా నది నీటి మట్టం  క్రమంగా పెరుగుతోంది. ముంబయి లోని పలు ప్రాంతాల్లో  భారీ 
వర్షా లు కురుస్తు న్నాయి.  అసోంలో దిసాంగ్, డిఖో నదుల్లో  నీటి పెరగడంతో శివ సాగర్ లోని పలు ప్రాంతాల్లో  
వరద పరిస్థితి ఏర్పడడంతో, ఎన్ డీ ఆర్ ఎఫ్, ఎస్ డీ ఆర్ ఎఫ్ బృందాలు సహాయక  చర్యలు చేపడుతున్నా-
యి. 
                                     పెరుగుతున్న పిడుగుపాటు మరణాలు --- ఏటా వేల మరణాలు 
 దేశంలో ప్రతీ సంవత్సరం పిడుగుపాటు మరణాల సంఖ్య పెరుగుతూ ప్రజలను ఆందోళన కలిగిస్తోం ది. ఏటా 
ప్రకృతి విపత్తు ల కారణంగా సంభవించే మరణాలతో పోలిస్తే పిడుగుల వల్ల  సంభవించే మరణాలే దేశంలో 
ఎక్కువగా నమోదవుతున్నాయి. వీటి నుంచి ఎలా తప్పించుకోవాలో హెచ్చరించే వ్యవస్థలను ఇంకా పటిష్టం  
చేయాల్సిన అవసరం ఎంతో ఉంది. 
                                            టీఎస్ పీఎస్సీ నియామకాల్లో  అమలుకు నిర్ణయం  
                                                అధికారికంగా నోటీసు జారీ చేసిన కమిషన్ 
                                       ప్రభుత్వ ఉద్యోగాల్లో  మహిళలకు సమాంతర రిజర్వేషన్లు  అమలు 
     రాష్ట్రంలో ప్రభుత్వ ఉద్యోగాల భర్తీ కి నిర్వహించిన రాత పరీక్షల్లో  మహిళలకు సమాంతర రిజర్వేషన్లు  అమలు 
చేయాలని టీఎస్  పీఎస్సీ నిర్ణయించింది. ప్రస్తు తం మహిళలకు తుది నియామకాల్లో  చేస్తు న్న నిలువు (వర్టి-
కల్) రిజర్వేషన్ల  స్థా నంలో సమాంతర పద్దతిని పాటించనున్నట్లు  వెల్లడించింది.కుమార్ దరియా వర్సెస్ రాజ-
స్థా న్ పబ్లి క్ సర్వీస్ కమీషన్ కేసులో సుప్రీంకోర్టు  తీర్పు, ఇటీవల తెలంగాణ  హైకోర్టు  ఇచ్చిన మధ్యంతర ఉత్త-
ర్వులకు లోబడి టీఎస్ పీ ఎస్ పరీక్షల్లో  అన్ని కేటగిరీల్లో నూ సమాంతర రిజర్వేషన్లు  అమలు చేయనున్నట్లు  
కమిషన్ తెలిపింది. 
                                             కులం మతం వద్దనుకునే వారి కోసం ఓ కాలమ్ 
     పుట్టి నరోజు ధ్రువీకరణ పత్రం కోసం పెట్టు కునే దరఖాస్తు లో కులం, మతం  పెట్టు కునే వారికి వీలుగా ఓ 
కాలమ్ ప్రవేశ పెట్టేం దుకు చర్యలు చేపట్టా లని రాష్ట్ర ప్రభుత్వాన్ని ఆదేశిస్తూ , హైకోర్టు  తీర్పు వెలువరించింది. 
కులాన్ని, మతాన్ని వదులుకునే స్వేచ్ఛ ప్రతీ పౌరుడికి ఉంటుంది అని, వారిని అడ్డు కోవడం సరియైనది కాదు 
అని పేర్కొంది. ఆ ప్రస్తా వన లేకుండా పుట్టి న తేదీ ధ్రువీకరణ దరఖాస్తు ను స్వీకరించడానికి వీలుగా ఏర్పాటు 
చేయాలని పుర పాలక, విద్యాశాఖ ముఖ్య కార్యదర్శులతో పాటు మున్సిపల్ కమిషనర్లకు హైకోర్టు  ఆదేశాలు 
జారీ చేసింది. 
                            జీవో 24 ను సస్పెండ్ చేసిన AP హైకోర్టు  చేసిన --- 150 కళాశాలలకు ఊరట
                                                         కీలక ఆదేశాలు జారీ చేసిన హైకోర్టు   
 రాష్ట్ర ప్రభుత్వం జారీ చేసిన జీవో 24 ను ఏపీ హైకోర్టు  సస్పెండ్ చేసింది. దీంతో 150 కళాశాలలకు లభించింది. 
రాష్ట్ర వ్యాప్తంగా 1008 కళాశాలలున్నాయి. ఇందులో 150 కళాశాలలకు ఉన్నత విద్య నియంత్రణ, పర్యవేక్షణ 
కమిషన్ ఫీజులు నిర్ణయించలేదు. అందులో విద్యార్థు ల ప్రవేశాలు 25 శాతం కంటే తక్కువగా ఉన్నందున 150 
కళాశాలలకు ఫీజులు నిర్ణయించలేదని, ఈ ఏడాది వాటిలో ప్రవేశాలను నిలిపివేసింది. 
                                              అఖిలపక్ష సమావేశంలోనే కనిపించిన సంకేతాలు 
  కొత్త మిత్రులు, కొత్త పొత్తు లతో అధికార విపక్షా ల కూటములు బలాన్ని కూడ తీసుకుంటున్న తరుణంలో పా-
ర్లమెంటు వర్షా కాల సమావేశాలు ప్రారంభమయ్యాయి. పరస్పరం ఇరుకున పెట్టే  వ్యూహాలకు రెండు శిబిరాలు 

పదును పెడుతున్నాయి. ముఖ్యంగా మణిపూర్ అల్లర్లప మోడీ ఒక్కసారి కూడా స్పందించక పోవడాన్ని తప్పు 
పడుతూ ప్రభుత్వంప విరుచుకు పడాలని విపక్షా లు భావిస్తు న్నాయి.ఉమ్మడి పౌర స్మ్రు తి , ఢిల్లీ  ఆర్డనెన్స్, ధరల 
పెరుగుదల, ద్రవ్యోల్బణం, మహిళా రిజర్వేషన్లు , దర్యాప్తుల సంస్థల దుర్వినియోగం లాంటి ఇతర అంశాలు 
చర్చకు వచ్చేలా చూడాలని, దానిపై వ్యూహ రచనకు ప్రతి రోజు సమావేశం కావాలని. శిబిరం నిర్ణయించింది.  
ఆగస్టు  11 వరకు మొత్తం 17 పని దినాల్లో  కోన సాగే సమావేశాల్లో  32 అంశాలను సభల్లో  ప్రవేశ పెట్టా లని ప్రభు-
త్వం ప్రతిపాదిస్తోం ది. తొలి రోజు నుంచే ప్రభుత్వాన్ని ఇరుకున పెట్టేం దుకు విపక్షా లు సిద్ధమవుతున్నాయి. 
            పార్లమెంట్ ను కుదిపేస్తు న్న మణిపూర్ అంశం ==== వాయిదా పడిన ఉభయ సభలు 
    పార్లమెంట్ లో మణిపూర్ అంశం తీవ్ర గందరగోళానికి దారి తీయడంతో ఉభయ సభల కార్యకలాపాలకు 
తీవ్ర అంతరాయం ఏర్పడుతోంది. మణిపూర్ అంశంపై ప్రధాని ప్రకటన చేయాలని విపక్షా లు డిమాండ్ చే-
స్తుం డడంతో, ఈ వర్షా కాల సమావేశాల్లో  ప్రతిష్టం భన కోన సాగుతోంది. చర్చకు తాము సిద్దమే అని కేంద్రం 
ప్రకటించినప్పటికీ, చర్చకు ముందే ప్రకటన చేయాలని విపక్షా లు పట్టు బడుతున్నాయి. మణిపూర్ పై ప్రధాని 
ప్రకటన చేయాలి అంటూ ప్ల కార్డు లు పట్టు కుని నిరసన వ్యక ్తం చేయడంతో, ఉభయ సభలు మధ్యాహ్నం 12 
గంటల వరకు వాయిదాపడ్డా యి .                
                                               ఆడబిడ్డలను కాపాడండి మోదీజీ ---కపిల్ సిబల్ 
 మణిపూర్ లో హింస ఆగాలంటే ఒక్కటే మార్గం. ముఖ్యమంత్రి బీరేన్ సింగ్ ను తొలగించి వెంటనే అక్కడ రా-
ష్ట్రపతి పాలన విధించాలి. ఈ దేశ మహిళలకు క్షమాపణ చెప్పాలి.  నిర్భయ ఘటన తర్వాత దేశంలో మహిళల 
భద్రత విషయంలో ఎలాంటి మార్పు రాలేదు. ఉన్నావ్, కథువా ఉదంతాలే అందుకు నిదర్శనం అన్నారు కపిల్ 
సిబల్.  
                                వచ్చే ఏడాది నుండి పేదల రైళ్లు  -  ఏసీ లేని స్లీపర్ జనరల్ బోగీలు  
   పేదల కోసం సాధారణ రైళ్లను నడపాలని రేల్వే బోర్డు  యోచిస్తోం ది. వలస కార్మికులు, కూలీల కోసం వీటిని 
క్రమం తప్పకుండా నడపాలనుకుంటున్నట్లు  అధికారులు వెల్లడించారు. సాధారణంగా ఇటువంటి రైళ్లను 
పండుగల సీజన్లో ను, వేసవి వంటి ప్రత్యేక సందర్భాలలోనూ మాత్రమే నడుపుతారు. కానీ ఏడాది పొడవునా 
నడపాలని, జనవరి నుండే ప్రారంభించాలని  రైల్వే  బోర్డు  యోచిస్తోం ది. 
                                భారత సంతతికి చెందిన బ్రిటన్ బాలికకు ప్రతిష్టా త్మక పురస్కారం 
  భారత సంతతికి చెందిన ఏడు సంవత్సరాల బ్రిటన్ బాలిక మోక్షరాయ్ ప్రతిష్టా త్మక బ్రిటన్ ప్రైమ్ మినిష్ట ర్ 
పాయింట్స్ ఆఫ్ లైట్ అవార్డు ను గెలుచుకుంది. మైక్రోప్లా స్టి క్ కాలుష్యానికి వ్యతిరేకంగా ఐక్యరాజ్యసమితి చేప-
ట్టి న కార్యక్రమం కోసం ఆమె మూడేళ్ళ ప్రాయం నుండే స్వచ్ఛందంగా పనిచేస్తోం ది. ఈ నేపథ్యంలో సేవలకు 
గుర్తిం పుగా బ్రిటన్ ఉప ప్రధాని  ఆలివర్ డౌడెన్ గతవారం బాలికకు అవార్డు  అందజేశారు. 
                                                                       ఈ ఏడాది జూన్ 22వ తేదీ నుండి తెలంగాణా బోనాల పండుగ ప్రా-
రంభమయ్యింది. ఈ పండుగను ఎంతో వైభవంగా ఒక్క తెలంగాణాలోనే కాక, విదేశాల్లో  కూడా ఎంతో ఘనంగా 
జరుపుకుంటారు. 
                                                               ఢిల్లీ లో ఎన్డీయే పక్షా ల భేటీ 
 ఢిల్లీ  లోని అశోకా హోటల్ లో 38 పార్టీల నేతలతో సాయంత్రం 5 గంటల నుండి రాత్రి 9. 30 గంటల గంటల 
వరకు సమావేశం జరిగింది. ముందుగా సమావేశానికి వచ్చిన వివిధ పార్టీ నేతలకు బీజేపీ సాదరంగా స్వాగతం 
పలికారు. 
ప్రధాని మోడీకి వివిధ పార్టీల నేతలు స్వాగతం పలికి సన్మానించారు. ఈ సమావేశానికి తెలుగు రాష్ట్రా ల నుంచి 
జనసేన ఒక్కటే హాజరైంది. జనసేన అధినేత పవన్ కళ్యాణ్ ఒక్కరే హాజరయ్యారు. మూడోసారి ఎన్డీయేకే 
అధికార మివ్వాలి అని  ప్రజలంతా నిర్ణయించుకున్నారని, 2024 ఎన్నికల్లో  50 శాతానికి పైగా ఓట్ల తో విజయ 
బావుటా ఎగరేస్తా మని ప్రధాన మంత్రి నరేంద్ర మోదీ పేర్కొన్నారు. నేతలంతా ప్రధాని మోడీ నాయకత్వంప 

విశ్వాసం ప్రకటించారు. 2024 లో మరింత మెజారిటీతో గెలవాలని తీర్మానించారు. ఈ సందర్భంగా నేతలను 
ఉద్దేశించి మోదీ ప్రసంగించారు. 
                                          భాజాపా ఓటమే లక్ష్యంగా విపక్ష కూటమి సమావేశం 
'జాతీయ ప్రజాతంత్ర కూటమి'  పై పోరుకు జట్టు  కట్టి న  26 పార్టీల విపక్షా ల నేతలతో రెండు రోజులు బెంగ-
ళూరులో తమ కూటమి పేరును ఖరారు చేశాయి. ఇండియన్ నేషనల్ డెవెలప్మెంటల్ ఇన్ క్లూ జివ్ అలయె-
న్స్ (ఐ ఎన్ డీ ఐ ఏ --ఇండియా) పేరుతొ 2024 సార్వత్రిక ఎన్నికల్లో  బరిలో దిగాలని నిర్ణయించాయి. కేంద్ర 
సర్కారు అన్ని వ్యవస్థలను కాలరాస్తోం దని, దానికి ధీటైన ప్రత్యామ్నాయ రాజకీయాల్ని తాము అందిస్తా మని 
ప్రకటించాయి. సార్వత్రిక ఎన్నికల్లో  గెలిచేది తామేనని ధీమా వ్యక ్తం చేశాయి.
                                            ప్లా స్టిక్ లో 13 వేలకు పైగా విషపూరిత రసాయనాలు 
  ప్లా స్టిక్ పదార్ధాల్లో   13 వేలకు పైగా రసాయనాలు వాడుతున్నారు. వాటిలో చాలా వరకు విషపూరితమైనవి. 
అవి ప్రజల ఆరోగ్యానికి హాని చేస్తు న్నాయి. ఈ సమస్య ను అరికట్ట డానికి ప్రభుత్వాలు చర్యలు చేపట్టా లి .... 
ఐరాసా
                                                                 అంతర్జా తీయం             
                                                          పుతిన్ దక్షిణాఫ్రికా పర్యటన రద్దు  
  జొహెన్నెస్ బర్గ్  లో జరిగే  బ్రిక్స్ సదస్సుకు రష్యా అధ్యక్షు డు పుతిన్ హాజరు కావడం లేదని దక్షిణాఫ్రికా వెల్ల  
డించింది. పుతిన్ స్థా నంలో ఆ దేశ విదేశాంగ మంత్రి సెర్గీ  లవ్రోవ్ ఈ సదస్సులో పాల్గొం టారని తెలిపింది. 
ఈ మేరకు దక్షిణాఫ్రికా అధ్యక్షు డు సిరిల్ రామఫోసా వెల్లడించారు. దీంతో పుతిన్ పై అంతర్జా తీయ న్యా-
యస్థా నం (ఐసీసీ ) మార్చి లో జారీ చేసిన అరెస్ట్  వారెంటును దక్షిణాఫ్రికాలో అమలు చేస్తా రా? లేదా అన్న 
ఊహాగానాలకు తెరపడింది. ఒకవేళ పుతిన్ అక్కడకు వెడితే ఐసీసీ సభ్య దేశంగా ఉన్న దక్షిణాఫ్రికా. ఆయన్ని 
అరెస్టు  చేయాల్సి ఉంటుంది. ఈ క్రమంలో పుతిన్ ని అక్కడ అరెస్ట్  చేస్తే, రష్యాతో యుద్దాన్ని  ప్రకటించినట్లే  
అవుతుందని గతంలో రష్యా చెప్పిన మాటలను దక్షిణాఫ్రికా అధ్యక్షు డు సిరిల్ రామఫోసా గుర్తు చేశారు. ఈ 
విషయాన్ని ఇటీవల చర్చించినట్లు , చివరకు తమ సూచనతో రష్యా అధ్యక్షు డు పర్యటన రద్దు  చేసుకున్నార-
ని దక్షిణాఫ్రికా అధ్యక్ష కార్యాలయం వెల్లడించింది. 
                              
                     సన్న రకం బియ్యం ఎగుమతి నిషేధం --- అమెరికాలో తెలుగు ప్రజల ఆందోళన 
                                                    140 దేశాల్లో  ఎన్నారైలకు బియ్యం కొరత 
   భారత ప్రభుత్వం ఈ నెల 20 న ఎగుమతులు నిషేధిస్తు న్నట్లు  ప్రకటించడంతో ఈ ప్రభావం 140 కి పైగా 
దేశాల మార్కెట్లప  తీవ్ర ప్రభావం పడింది. అమెరికాలో సన్న బియ్యం అమ్మకాలపై తీవ్ర ఆంక్షలు విధించారు. 
పలు దుకాణాల ముందు ఎన్నారైలు బియ్యం కోసం బారులు తీరారు. కొరత భయంతో ఎక్కువగా కొందామని 
వెడితే, ఆ బియ్యం ధరలు పెంచి, ఒక్కొక్కరికి ఒకటి లేదా 2 బ్యాగులు మాత్రమే ఇచ్చారు. అవి కూడా చాలా 
మందికి దొరక లేదు.  దేశంలో గోధుమల కొరత ఏర్పడడంతో వాటి ఎగుమతులను కేంద్రం ఇంతకు ముందే 
నిషేధించింది. 
మరో వైపు ప్రపంచ ఆహార ద్రవ్యోల్బణం పెరుగుతుండడం, కొన్ని రాష్ట్రా ల్లో  వర్షా లు 
రాలేనందున వరి సాగు తగ్గుతుం దేమోనన్న ఆందోళనతో ముందు జాగ్రత్త చర్యగా 
బియ్యం ఎగుమతులను నిషేధించినట్లు  సమాచారం.
                                 
                                                    సర్వేజనా సుఖినో భవంతు

తీగవరపు శాంతి

మహా భారతం లో 
ద్రౌపది  తత్త్వ విశ్లేషణ 
 
	 భారతం లో ద్రౌపది ఉదాత్త 
వ్యక్తి త్వం కలిగిన అసమాన్య స్త్రీ 
మూర్తి  గా, అభ్యుదయ భావావే-
శిత శక్తి గా, మనోవికారాలకు అతీ-
తమైన మహావ్యక్తి గా కనిపిస్తుం ది. 
	 మంచికి చెడుకు, కర ్త-
వ్య పాలనకు కర ్తవ్య విముఖత-
కూ మధ్య సంఘర్షణ ప్రతినిత్యం 
జరిగేదే. నిజానికి అంతర్ సంఘ-
ర్షణ ను చాలా మంది గుర్తిం చరు. 
ఒకవేళ గుర్తిం చినా నిర్లిప్తత నిరా-
సక ్తత ల వల్ల  పట్టిం చుకోరు. కాని 
నిర్ణీత లక్ష్యసాధనా దిశలో ఏకీకృత 
చైతన్య దీప్తితో ఎన్ని ఆటంకాలె-
దురైనా ఎదిరించి సంయమనం-
తో సంకల్ప బలంతో ముందుకు 
సాగే ధీరోదాత్త వ్యక్తు లు తమ 
లక్ష్య సాధనలో ఎదురయ్యే సం-
ఘర్షణలను ఆనందంగా స్వీకరి-
స్తా రు. సంఘర్షణల నధిగమిం-
చి తమ గమ్యం వైపు గమనం 
సాగిస్తా రు. ఆ కోవకు చెందినదే 
మహా భారతంలో ద్రౌపది పాత్ర.. 
	సా హితీ స్రష్ట లకు 
ఈ సంఘర్షణ నిత్యానుభ-
వైక వేద్యమే. సాహిత్య మథన 
సమయంలో ఆవిర్భవించిన 
హాలాహలాన్ని వారు భరిస్తూ  
రసజ్ఞ సమాజానికి అమృతా-

న్నందిస్తుం టారు. బాధలు వారివి 
... ఆనందం సమాజానిది. 
	 ద్రౌపది పుట్టు కయే యజ్ఞ 
వేదికనుండి. జ్వలించడమే ఆమె 
లక్షణం. మూలకథలో ఆమె 
జ్వలన శృంగార భావనాపూర్ణ 
మూర్తి యై కర ్తవ్య నిర్వహణ  ధర్మ 
పరాయణత వైపు నడుస్తుం ది. 
ఆమెలో ఎక్కడా కామనా భావ 
పూరిత మూర్తి యై కర ్తవ్యవిము-
ఖతవైపు నడవడం కనిపించదు. 
 భారతంలోని ద్రౌపది అంతర్ 

సంఘర్షణ, తనను  మనిషిగా 
ఉదాత్త మైన దానిని సాధించే 
దిశలో నడిపించే ప్రేరణాత్మ-
కమైన జ్వలనగా కనిపిస్తుం ది.   
	 అంతర్ సంఘర్షణలో 
చైతన్యోపేతమైన బుద్ధి  భౌతి-
కస్థరమైన అంతస్తరాల నుండి 
మనోమయ ప్రపంచం లోకి .. 
అటనుండి భావోద్వేగ వలయం-
లోకి.. అట నుండి ఆధ్యాత్మిక 
వికసనకు దారి చూపుతుంది. ఆ 
వివేకం, వివేచన లేదా యెరుక 

ద్రౌపది
పాలకుర్తి   రామమూర్తి  

వల్ల  వ్యక్తి  సమష్ఠి గా మారిపోతా-
డు. అలా కాకపోతే శరీర పరి-
వేష్ఠి త తత్త్వం అధమ స్థా యి-
లోనే నిలిచి స్వార్థం వైపు దారి 
చూపుతుంది. మూలంలోని 
ద్రౌపది అంతర్ యజ్ఞ వేదికలో 
తన భావోద్వేగ సంబంధ మైన 
అన్ని సమిధలను వ్రేల్చి నిర్మల-
మైన .నిరామయమైన అత్యు-
న్నత స్థితిని పొందుతుంది.  
	 ద్రౌపది మనో ప్రపం-
చంలోకి తొంగి చూస్తే ద్రౌప-
దిలో ..... అవసరం అయిన 
చోట అన్యాయాన్ని ఎదిరించే 
సాహసం ఉంది. అసమర్ధత 
నెదిరించే ధైర్యం ఉంది. ఆత్మీ-
యుల నాదరించే ఔదార్యం 
ఉంది. ధర్మాధర్మ విచక్షణా జ్ఞా నం 
ఉంది. సాధ్యాసాధ్యాలను పరి-
శీలించి మార్గదర్శన చేయగలి-
గిన వివేకం ఉంది. వర ్తమానం-
లోని కష్టా లను ఓర్చి భవిష్యత్తు  
లోని అభ్యుదయాన్ని దర్శించ 
గలిగిన ఓర్పు సంయమనత-
లతో కూడిన దార్శనికత ఉంది. 
కష్ట కాలంలో తన వారినందరినీ 
ఒక్క త్రాటిపై నడిపే నిర్వహణా 
దక్షత ఉంది.. అవాంతరాల-
ను ఎదుర్కొనగలిగిన ధీ పటిమ 
ఉంది. క్రింది వారి కష్ట  సుఖాలను 
చూచే వివేచన ఉంది. సంతానా-
న్ని  ప్రేమించే మాతృ హృదయం 
ఉంది. భర ్తల ప్రేమకై  తపించే 
స్త్రీ హృదయం ఉంది. భర ్తలను 
లాలించే లాలిత్యం ఉంది.  తన 
సంతానాన్ని బంధువర్గా న్నీ అధ-
ర్మంగా వధించిన దుర్మార్గా న్ని 
కూడా క్షమించ గలిగిన క్షమా-

గుణం ఉంది. కారణం ఏదైనా 
లభించిన ఫలితాన్ని ఆనందంగా 
స్వీకరించే మనో నిబ్బరత ఉంది. 
జీవితంలో ఎదురయ్యే విపత్తు -
లనే కంటకాలను  తొలగించు-
కునే సమయస్ఫూర్తి తో కూడిన 
నేర్పు ఉంది. కర ్తవ్య విముఖు-
లైన భర ్తలను కర ్తవ్యోన్ముఖులుగా 
చేసే ప్రాజ్ఞతాశక్తి  ఉంది. అర్హత-
కు మించి ఆశించని సంతృప్త 
భావన ఉంది. ఆశయ సాధనలో 
ఎవరినీ లెక్కించని తెగువ ఉంది. 
ఇలా చెపుతూ పోతే ఎన్ని లక్షణా 
లయినా ఆమెలో చూచేందుకు 
ఉదాహరణలు కోకొల్లలు.  

	

భారతంలో దమయంతి మాసిన 
బట్ట లతో అట్ట గట్టి న జుట్టు తో 
స్నానం అన్నపానాదులు లేక 
శుష్కించిన దేహంతో అడవిలో 
తిరుగుతూ ఉంటే చూచిన 
కొందరు ఆమెను పిశాచం అను-
కున్నారట. కొందరు పిచ్చిది 
అనుకొని హేళన చేసారట 
మరికొందరు ఆమెను దేవత 
అనుకొని నమస్కరించారట. 
నిజానికి ఎవరేతీరుగా అనుకు-
న్నా... ఆమె ఆమెయే.. ఆమెలో ఏ 
మార్పు లేదు కాకపోతే చూచేవారి 
దృష్టి  కోణంలో ఉన్న మార్పే వారి 

వారి భావనలకు ఆలోచనలకు 
మూలమైంది. ఈ నేపథ్యంలో 
ద్రౌపది పాత్రను  సామాజిక పరంగా 
చూచే ఉద్దేశ్యమే ఈ వ్యాసం. 
Palakurthy Rama Murthy 
9441666943 
 ద్రౌపదీ స్వయంవరము
 తెల్లవారితే స్వయంవరం. ఆ 
రాత్రంతా తనకు నిద్దు ర లేదు. 
ఎన్నో ఆలోచనలు. వివాహం 
అనేది జీవితం లో అంత ము-
ఖ్యమైనదా? దైహిక కామ 
వాంఛలు తీర్చుకునేందుకేనా 
వివాహం. అదే అయితే వివాహం 
అవసరం లేదు. పశుపక్ష్ యాదుల 
వలె నచ్చిన వారితో యదేచ్ఛ గా 
సుఖిస్తూ  కాలం గడపవచ్చు.. 
మరి దేనికి ఈ వివాహం... సృష్టి  
నిరంతరం సాగి పోయేందుకు, 
సక్రమ మైన సమాజం ఆవి-
ష్కరింపబడేందుకు, స్త్రీ పురుష 
సంబంధం శాశ్వతమై బాధ్యతా-
యుతమైన నాగరక సమాజం ప్ర-
తిబింబించేందుకు స్త్రీ పురుషుల 
మధ్య వివాహ బంధం తప్ప-
నిసరి అని కదా ఋషులు 
పెద్దలు ఏర్పాటు చేశారు. 
	 ప్రతి వ్యక్తీ  నాలుగు 
ఋణములతో జన్మిస్తా డని 
ఒకసారి రాజ పురోహితుల వారు 
చెప్పారు కదా! అవి దేవఋణం, 
ఋషిఋణం, పితృఋణం, 
సామాజిక ఋణములు. ఈ 
నాలుగు ఋణములను సరిగా 
నిర్వర్తిం చ వలెనని వారు చేసిన 
బోధలు ఇప్పటికీ నా హృద-
యస్థమై మారు మ్రోగుతూ-
నే ఉన్నాయి. వారేమన్నారూ... 

	 యజ్ఞ యాగాది క్ర-
తువులు నిర్వర్తి స్తూ , ప్రాకృతిక 
సమతుల్యతను కాపాడుతూ, 
వనరులను అవసరానికి 
మాత్రమే వినియోగిస్తూ , వాతా-
వరణాన్ని పరిరక్షిస్తూ  నడచు 
కోవడం ద్వారా దేవ ఋణము 
తీర్చుకున్న వారమవుతాము. 
	 విద్య నభ్యసిస్తూ , విద్య 
నుపాసిస్తూ , విద్యార్థు లకు విద్యా 
భిక్ష నర్పిస్తూ  సామాజిక ప్రయో-
జనం లక్ష్యం గా క్రొత్త క్రొత్త విష-
యాలను ఆవిష్కరిస్తూ , విజ్ఞా న 
శోధన, సాధన, బోధనల తో.. 
జీవించడం వల్ల  ఋషి ఋణం 
తీర్చుకున్న వారమవుతాము. 
	 జన్మకు కారణమైన 
తల్లి దండ్రులను దైవంగా 
భావిస్తూ  వారిని సేవిస్తూ .. 
పితృ దేవతల నారాధిస్తూ , గృ-
హమేధియై, జీవించడం 
వల్ల  పితృ ఋణం తీర్చిన 
వా ర మ వు తా ము . 
	 ఏ సమాజం వల్ల  
మనకంటూ అస్తిత్వం కలిగిం-
దో..ఏ సమాజం లోని వ్యక్తు ల 
ఆదరణ వల్ల  జీవితం సుఖ-
వంతమూ, రసవంతమూ, 
సంస్కారవంతమూ, సారవం-
తమూ నై ఆనందాన్ని ఇస్తు -
న్నదో... ఆ సమాజ వికసనలో 
తాను భాగస్వామియై, ఇతోధిక 
సహకారం అందిస్తూ .. సామాజిక 
నాగరకతను, భౌతిక  ఆధ్యా-
త్మిక సంపదనూ భావితరాల 
వారికి అందిస్తూ  ఉత్తమ సం-
తానాన్ని కని సంస్కారవంతు-
లను చేయడం వల్ల  సామాజిక 

ఋణం తీర్చినవారమవుతాము. 
	 ఔనూ! ఇదియేమి! యుక ్త 
వయసులో వివాహం చేసుకో-
బోయే కన్య యెదలో శృంగార 
భావనా పరమైన  రసమయ భావ 
వీచికలు ఉద్దీపిస్తా యని కదా 
చెపుతారు. మరి నా మనసులో ఈ 
వేదాంత భావ సంచలనమేమి? 
	పాం డవ మధ్యము-
డు నాకు భర ్త కావలయునని 
కదా...ఇన్ని నాళ్ళు గా నేను కా-
oOక్షించుచున్నది. నా జననీ 
జనకులునూ సోదర వర్గము, 
బంధుమిత్రులునూ ఆశించిన-
దదియే.. కాని కౌరవుల దుర్మా-
ర్గమునకు బలియై లక్కయింట 
జననీ యుతముగా వారు మర-
ణించిరని వినియున్నామే... 
	 అర్జు నుని వీరత్వమూ, 
ప్రతాపమూ, సాహసమూ, 
ధైర్యమూ, సౌందర్యమూ, సౌ-
కుమార్యమూ, లాలిత్యమూ, 
నిగ్రహానుగ్రహ సామర్థ్యమూ, 
ధనుశ్చాలనా పాటవమూ ప్రశం-
సార్హములై కథలు కథలు గా చెప్పు-
బడుట చేతనేమో అతని పైపు నా 
మానస మాకర్షితమై యున్నది.. 
 ఈ స్వయంవరములో అర్జు -
నుడు కాక మరెవ్వరైనా మత్స్య 
యంత్రమును ఛేదించిన.. నే 
నతని తో జీవితమును పంచు-
కోవలసినదేనా.. అలా పంచుకో-
గలనా.. ఏమో.. తప్పదు కదా.. ఈ 
భారతావని లో స్త్రీకి... అందునా 
క్షత్రియ కన్యకు వివాహ విష-
యమున స్వాతంత్ర్యమెక్కడిది. 
	 పట్ట ణం సందడి 
సందడిగా ఉందట... దుర్యోధన 

దుశ్శాసనాది కౌరవ వీరులూ.. 
మత్స్య కేకయాది దేశాధీశు-
లూ.. శల్యుడూ బాహ్లి కుడాది గా 
గలుగు రాజ శ్రేష్ఠు లూ ఎందరో 
ఎందరెందరో.. భూనాధులూ.. 
చక్రవర్తు లూ.. అన్ని వయసుల 
వారూ స్వయంవరాన్ని తిలకిం-
చేందుకు ఇప్పటికే పట్ట ణం లో 
విడిది చేసారని అవకాశం వస్తే 
స్వయంవరం లో పాల్గొనేం -
దుకు ఉత్సాహ పడుతున్నార-
నీ చెలికత్తెలు చెపుతున్నారు.. 
	 స్వయంవరం సజావుగా 
సాగుతుందా... తానెవరినైతే 
వరింపవలెనని ఉవ్విళ్ళూరున్నదో 
ఆ పాండవ మధ్యముడు మాత్రం 
వచ్చిన జాడ లేదు.. అసలు 
జీవించి యున్నాడో... లేదో.. ద్రు-
పదుని కామన లో ఆవిష్కృత-
మై యాజోపయాజుల తపోదీక్ష 
లో పరిశుద్ధమైన యజ్ఞ ఫలంగా 
జనన మందిన నా అభీష్టం  నె-
రవేరుతుందా... అర్జు నుడు 
అల్లు డు కావలయుననే ద్రుపదు-
ని కామన.. ఈడేరుతుందా.. నా 
కల కలగానే మిగిలి పోతుందా... 
	 వివాహమునకు పూర్వము 
పార్వతీ మాత నర్చించుట మా 
కుల ధర్మము. మంగళ స్నానా-
నంతరము సర్వ మంగళా దేవి 
మందిరమునకు వెళ్ళి ఆ తల్లి కి 
మొక్కు లందించినాను. భక్తి  తో 
సకల సౌభాగ్యదాయిని యైన ఆ 
జగన్మాతను శాస్త్రో క ్తముగా నిం-
డుమనసుతో అర్చించి... అమ్మా! 
పార్వతీ మాతా! సౌభాగ్య దాయినీ! 
భక్తి  ప్రచేతస్కన నిన్ను అర్థి-
స్తు న్నాను.. తల్లీ ! పాండవ పట్ట  

మహిషినై తరించు భాగ్యము-
ను ప్రసాదించుము.. జనయిత్రీ! 
 అపచారం.. అపచారము.. 
తప్పుగా అర్థించానా.. పాండవ 
మధ్యము పట్ట  మహిషినై 
వెలుగొందు భాగ్యమును కదా 
కోరవలసినది. ఇదేమీ! పాండవ 
పట్ట మహిషినని పలికితిని. భగ-
వంతుని అర్థించుటలో భావము.. 
భావము కన్నా భాష ప్రధానమైన-
దని అందురు కదా! దీని వల్ల  ఏ 
వైపరీత్యములు రానున్నవో కదా! 
	 తల్లీ ! జగన్మాతా! దుర్గా  
భవానీ! శరణు శరణు.... 
	 అంతలో చెలిక-
త్తె స్వరం తన ఆలోచనలకు 
అంతరాయం కలిగించింది.  
	 అమ్మా! స్వయం-
వర సమయం ఆసన్నమైన-
ది. సభా మండపం లో నర  
పతులందరూ ఆసీనులై ఉన్నా-
రట... సభాంగణమునకు రమ్మని 
మీ జనకులు దృపద మహారాజుల 
వారు సమాచారం పంపించారు.  
	 అ టు ల నే . . 
ఇదిగో వస్తు న్నా... 
	 అంతలో మళ్ళీ 
ఏదో ఆలోచనా స్రవంతి.. 
	 పెళ్ళి పేరుతో కన్న తల్లి -
దండ్రులనూ.. పుట్టి  పెరిగిన 
ఊరినీ విడిచి "మగడు.. 
మగడని ఎవ్వరో మొగమునైనా 
మునుపు తెలియని వానితో సహ 
జీవనము" చేయాలి. తమ ఇష్ఠా -
యిష్ఠా లను కాదని ఎదుటి వారి 
ఇష్ఠా యిష్ఠా ల కనుగుణంగా జీ-
వితాన్ని మార్చుకోవాలి.. అభిరు-
చులు అలవాట్లు  మార్చుకుంటూ 

ప్రాణమున్న యంత్రపు బొమ్మ 
లాగా మారిపోవాలి.. క్షత్రియ జాతి 
లో వివాహములు రాజకీయ 
అవసరముల కనుగుణం-
గా జరగడం కూడా సహజమే... 
	 శౌర్యమే ఉంకువ గా 
సాగే స్వయంవరం లో వచ్చేవా-
డు.. అందగాడా కురూపియా; 
వయసువాడా ముదుసలియా 
తమ కన్నా అధికుడా, బహు 
భార్యాయుతుడా, దుర్గు ణ  
యుతుడా అనే విషయాల-
కన్నా పరీక్ష లో నెగ్గా డా లేదా 
అనేదే ప్రధానమౌతుంది.  
	 గుణవంతుడూ.. ధై-
ర్యవంతుడూ, స్ఫురద్రూపి-
యూ విద్యావంతుడూ అయిన 
వీరుడే పరీక్ష లో నెగ్గవలెనను 
నియమము ఉండదు కదా!  
 వి సభా భవనం లో ఇరు వరసలు 
గా అమర్చ బడిన ఆసనములపై 
క్షత్రియాభిజాత్యం అడుగడుగు-
నా ఉట్టి పడుతూ ఉన్న భూపా-
లకులు ఒకవైపు.. వేద వేదాంగ 
వేత్తలైన విప్రవరులొకట... మంత్రి 
దండ నాయకులు మరొకట...
పౌర జను లొకట.... బారులు 
తీరి కూర్చున్నారు. సభాభవ-
నం మధ్యలో ఉన్నత స్థలం లో 
ఒకవైపు పెద్ద  విల్లు ను ఐదు 
బాణములు ఉంచారు. అచ్చ-
టనే.. ఒక రంధ్రము కలిగిన 
యంత్రము దాని ఉపరి భాగమున 
మత్స్యమును ఏర్పాటు చేసినారు. 
	 సర్వాలంకార భూషితయై 
సహజమైన సౌందర్యం ఇనుమ-
డించగా శృంగార రసాధి దేవత 
యై,  "వరమాలను" ధరించి 

అడుగులు తడబడ సిగ్గు  తో 
కూడిన బిడియము గొంకు లచే 
అవనత శిరస్కయై సభాంగ-
ణమును చేరిన తన నా రాజ 
లోకము చూచిన విధానము 
ఒకింత గర్వము గా తోచినను 
అసహ్యము కూడా కలిగిన-
ది. కొందరు కిరీటములను,  
కొందరు బిరుదులు చెక్కబడిన 
కేయూరములను, మరికొందరు 
భుజకీర్తు లను సవరించుకొను-
చు, తననాకర్షించే వ్యర్ధ ప్రయ-
త్నము చేయడం తనకు కొంత 
చికాకు కలిగించినది కూడా.. 
	 కామోత్కంఠ చిత్తు లై 
వయో భేధమును మఱచి నిర్లజ్జ  
గా తన వైపు చూచే సభా సదులను 
క్రీ గంట చూచినను అది జుగు-
ప్సాకరమైన అనుభూతినే మిగి-
ల్చినది. మెదడు లో శృంగారానికి 
సంబంధించిన ఆలోచనలను 
ప్రేరేపించే నాడీ వ్యవస్ఠ  స్త్రీలలో 
కన్నా మగవారి లో రెండున్నర 
రెట్లు  అధికం గా పనిచేస్తుం దట.  
అందు వల్లే .. మగవారిలో శృంగార 
కామనలు.. ఆ కామనలను 
బహిర్గతం చేసే తెగువ హెచ్చుగా 
ఉంటుందట. అంతేకాదు, 
పురుషులు స్త్రీని చూడడం తోటే 
ఆమె వక్షస్థలం పైనే దృష్టి  ని-
లుపుతారట. కావాలంటే ఆ 
ఆలోచనా విధానాన్ని మార్చు-
కోగలరు.. కాని చాలామంది 
దానికి ప్రయత్నంచేయరట.  
	 వీరిలో వివాహమైన వారే 
ఎక్కువ గా కనిపిస్తు న్నారు.. వారివి 
కూడా అవే చూపులు.  ఏ నాడూ 
ఏ ఆడ దాని ముఖం ఛూడన-

ట్లు గా.... పురుషులు తమ ధర్మ 
పత్నిని ప్రేమిస్తా రే కాని ఎక్కువ 
మంది తో సంబంధాలు పెట్టు -
కుంటారని అదే ఆడవారిలో ఆ 
కాంక్ష తక్కువగా ఉంటుందని... 
ఆస్థా న వైద్య వర్యులు చెప్పగా వి-
నియున్నది ... ఈ నాడు వీరి పవ-
ర ్తన చూస్తే సత్యమని తోస్తు న్నది.  
	 మగవారి హావభావము 
వాహమాడబోవు కన్య వరుని 
రూపాన్ని చూస్తుం దట. తండ్రి 
వరుని చదువు సంస్కారమూ 
చూస్తా డట... తల్లి  వరుని ఆస్తి-
పాస్తు లూ చూస్తుం దట కాగా 
బంధువులు అతని యశస్సూ 
కుటుంబ ప్రతిష్ఠ ను చూస్తా రట. 
	 మరి తానేంచూస్తుం ది..? 
	 వీర్యమే శుల్కం గా నిర్ణ-
యించిన మత్సయంత్ర విచ్ఛే-
దన  కర్ణార్జు  నులకు దక్క సాధ్య 
పడదని చెపుతారు.. ఔనూ! 
కర్ణు డు స్వయంవరానికి రాలేదు-
కదా... వచ్చినా యంత్రాన్ని కొట్ట డు 
కదా!  క్షత్రియుడు కాని వానిని 
తానెలా వివాహ మాడుతుంది. 
	 వివాహ స్వయం-
వరం అనగానే జీవితాన్ని 
గూర్చి తానెన్ని కలలు గన్నది. 
ఒకవైపు సంతోషము మరొక-
వైపు ఏదో తెలియని ఉద్వేగం.. 
	 మదన సుందర మూర్తి  
యౌ అర్జు నుని పరిష్వంగం లో 
పూపొదల మధ్య పన్నీటి స్నాన-
ములు కస్తూ రికాది సుగంధ ద్ర-
వ్యముల వైభోగములు... అబ్బో.. 
ఇచ్చ వచ్చిన సొంపన భోగముల 
తేలియాడవలెనని ఎన్ని ఆలో-
చనలు.. మరెన్ని ఊహాలోక-

ములలో విహరించినదో... స్వర్గ  
సుఖములైననూ.. మనసైన 
ప్రియుని కౌగిట లభించు సు-
ఖోపభోగముల కెనయౌనా? 
	 మరొక మారు చెలిక-
త్తె స్వరము ఆమె ఆలోచనా 
స్రవంతిని భగ్నమొనర్చినది! 
	 అమ్మా! సమయ 
మా స న్న మై న ది . .  
	చె లికత్తెలు వెంట 
నడవగా, వేద పండితులు స్వస్తి 
వచనములు పలుకుతుండ-
గా, వంది మాగదులు కైవార-
ములు సలుపుతుండగా, ఇరు 
వంకల ఆయుధ ధారులైన 
భటులు కొలిచి యుండగా క్రొత్త 
మెరుగు దీవవలె తను సభాభ-
వనాన్ని చేరుకున్నది. సహజం గా 
అందంగా ఉంటానని అంటారే 
... ఆ అందానికి అలంకరణ 
మరింత శోభను కూర్చిందేమో.. 
సకల జనుల దృష్టి  తన పైనే.
మగవారి హావభావములు స్త్రీలు 
త్వరగా గుర్తి స్తా రని అంటారే.... 
ముఖతా చెప్పకున్నను, వారి 
చూపులు.. శారీరక కదలికలు 
వారికి తెలియకుండానే వారి 
మనో భావములను తెలియబ-
రచినవి. శారీరక భాష అని చె-
ప్పబడిన శాస్త్రమిదియే కాబోలు. 
	 తమ తమ సామర్థ్య 
మెరుగక అందని ద్రాక్షకై అర్రులు 
చాస్తూ  ఊహా ప్రపంచం లో బ్రదు-
కులీడ్చే ఈ అజ్ఞా న సంతతి ప్రపం-
చమున సాధించున దేమి. వంశ 
పారంపర్యముగా సంక్రమించిన 
వైభోగములను నిరంతర కామా-
యత్త చిత్తు లై దర్పం తో సంచరి-

స్తూ  స్వయం ప్రభను కోల్పోవడం 
తప్ప ... వీరి వల్ల  ప్రపంచమున 
కొరుగునదేమి. సాధన చేయుట 
కిష్ట  పడక అయాచితంగా ఏదో 
అద్భుతం జరిగి పోతుందనే 
భ్రమలో వచ్చిన అవకాశాల-
ను జారవిడుచుకుంటూ అసా-
ధ్యాలను సుసాధ్యములుగా 
ఊహిస్తూ  చొంగ కార్చుకుంటూ 
రోజులు వెళ్ళబుచ్చే ఇలాంటి 
వారిని  చూస్తే తనకు అసహ్యం 
తో కూడిన జాలివేస్తుం ది. 
	 ఇంత లో సోదరుడు దృ-
ష్టద్యుమ్ను డు తన ఆలోచనలకు 
అడ్డు కట్ట వేస్తూ  సభనుద్దేశించి.... 
	 "మా ఆహ్వానా-
న్ని మన్నించి, మా సోదరి...  
ద్రౌపదీ స్వయంవరమునకు వి-
చ్చేసిన వివిధ దేశాధీశులైన 
భూపాల లోకానికీ... బంధు-
మిత్ర సంతతికి... వేద వేదాంగ 
వేత్తలైన బ్రాహ్మణ సమాజాని-
కి....ఆదరణీయులైన పౌరజ-
నులకు స్వాగతం సుస్వాగతం". 
	 మహనీయులారా! నాడు 
స్వయంవరాన్ని చాటించిన 
విధంగా... ఏర్పాటు చేయబ-
డిన ఈ స్వయం వర నిబంధన-
లు సుస్పష్టం ...."ఇది ధనుస్సు.. 
ఇది లక్ష్యము..ఇవి బాణములు... 
లక్ష్యము గా కట్ట బడిన మత్స్య-
మును చలనములోనున్న 
యంత్ర రంధ్రమునుండి ఈ ఐదు 
బాణముల నొక్క పరి ప్రయోగించి 
ఛేధింపవలయును.. కులము 
బలము రూపము కలిగిన 
ధీమంతుడూ..శౌర్యవంతుడూ.. 
నైన వీరుడిని మా సహోదరి 

ద్రౌపది పరిణయ మాడుతుంది". 
 అంటూ.. మేఘ గంభీర వచ-
నములతో ప్రకటించి దృష్ట -
ద్యుమ్నుడు తన కచ్చటి భూ-
పతులనందరినీ పేరుపేరునా 
పరిచయం చేసాడు. ఆ సందర్భం 
లో వారు తమలో తాము తన 
వెనుక తన అందాన్ని ప్రశంసిం-
చడం కూడా తన చెవిని పడక 
పోలేదు. ఆ ప్రశంస.. స్త్రీ సహ-
జమైన గర్వాన్నీ... భయాన్నీ తన 
మనసు లో నింపాయి కూడా! 
	 ఔనూ వారేమన్నారూ!... 
	 నల్ల  కలువల వంటి 
కన్నులు ... శంఖం వంటి మెడ.. 
నక్షత్రముల వంటి నఖములు.. 
సంపెంగ వంటి వాసిక... 
పండిన దొండ పండు వంటి 
పెదవులు.. చంద్ర బింబము-
వంటి ముఖము... తుమ్మెదల 
వంటి నల్లని పొడవైన కేశపాశ-
ము.. చలించే చేపపిల్లల వంటి 
చూపులు.. మన్మధుని విల్లు  
వంటి కనుబొమలు..నీలమై ప్ర-
కాశవంతమైన దేహకాంతి...
ఉండీ లేనట్లు  గా భ్రమింపజేసే 
లే నడుము.. అరటి స్తంభముల 
వంటి యూరువులు.. తామర 
తూడుల వంటి కరములు.... 
లేత తమలపాకుల వంటి 
పాదములు.... ఇలా ఒక్కొ-
క్కరు ఒక్కొక్క విధం గా తన 
బాహ్య సౌందర్యాన్ని వర్ణిస్తూ   
తమలో తాము మాట్లా డు-
కోవడం తనకు కాస్తంతా 
ఇబ్బందినే కలిగించింది. 
	 ఇక ఎందరో.. ఎందరెంద-
రో.. ఆ యంత్రాన్ని ఛేదించేందుకు 

ప్రయత్నించి విఫలమౌ తున్నారు. 
కొందరు విఫలమౌతామనే ఆలో-
చనతో ప్రయత్నం చేయడమే 
లేదు.. మరికొందరు ఇది అసా-
ధ్యమైన పరీక్ష.. ద్రుపదుడు 
మనల నవమానించుటకై చేసిన 
ఏర్పాటిది యని విసుక్కున్నారు.  
	 విజేతలు క్రొత్త కార్యాల-
ను నిర్వర్తిం చడం కన్నా... చేసే 
పనిలో వైవిధ్యాన్ని ఆవిష్కరిస్తా -
రనే సామాన్య న్యాయాన్ని గు-
ర్తిం చని వారే ఆ సభలో ఎక్కువ.  
	 ఇలా వివిధ దేశాధీశు-
లు వివిధ రీతుల లో యత్ని-
స్తూ  విమర్శిస్తు న్న సమయం లో 
తనకు గురువులు చెప్పిన జీవిత 
సత్యం ఒకటి గుర్తు కు వచ్చింది.  
.చాలామంది ఈ ప్రపంచం లో 
విఘ్నములు కలుగుతాయేమో 
అనే భయంచేత ప్రయత్నించ-
నే ప్రయత్నించరట. కొందరు.. 
ఆవేశంలో ఆరంభిస్తా రు.. 
కాని సక్రమమైన వ్యూహం.. 
ఓర్పు, నేర్పు, వనరుల సమీక-
రణ లాంటివి సంతరించుకోని 
కారణం గా అవరోధాలు ఎదు-
రవగానే ఆరంభించిన పనిని 
విడిచి పెడతారట. ధీరులైన 
కార్య సాధకులు మాత్రమే ఆరం-
భించిన పనిని చివరి వరకూ 
ఓరిమితో పూర్తి  చేసి కార్య సా-
ధకులనే యశస్సు గడిస్తా రట. 
	 ఇంతలో సభ లో 
కలకలం... ఎవరో అందమైన 
యువకుడు సూర్య సమాన  
తేజస్కుడు .. ధైర్యం తో నిశ్చల 
చిత్తు డై ఆత్మ విశ్వాసం తో 
ధనుస్సు వైపు నడుస్తు న్నాడు. 

ఎవరీతడు.. ఔను దుర్యోధనుని 
ప్రాణ మిత్రుడు. యోధాగ్రేసరు-
డు.. ప్రతిక్షణం కయ్యానికి కా-
లుదువ్వుతూ కార్య వాదిగా కాక 
ఖడ్గ వాదిగా పేరు పొందినవాడు.. 
పరుశురాముని సేవించి మహి-
మాన్వితములైన వివిధాస్త్రశస్త్ర-
ముల సాధించిన వాడు, సూత-
సుతుడూ రాధేయుడైన కర్ణు డు 
కదా ఈతడు. సూత పుత్రుని 
తాను వివాహ మాడుటయా.. తన 
మనమంగీకరించదు... మరి-
యెటుల.. ఈతడు మత్స్య యం-
త్రమును ఛేదించిన... ఇపుడేమి 
చేయ వలె.. సమయము లేదు.. 
అతను ధనుస్సు నందుకున్నాడే.. 
	 తన లో నిశ్చితాభిప్రాయం. 
ఈ వివాహము..తన జీవితం లో 
విర్ణయాత్మకమైనది.  నిర్ణయం 
తీసుకోవలసినది తను. ఇష్టం  
కాని వ్యక్తి  తో సర్దు కు పోయి సహ 
జీవనం చేయడం తనకంగీకారం 
కాదు. ఇంకెవరేమైనా అనుకుం-
టారా.. అనుకోవడం వారి తల 
నొప్పి....తనకు సంబంధం లేని 
విషయం అది.. ఆ ఆలోచన-
కే తన మనసులో తావు లేదు. 
ఎదురయ్యే పరిణామాలో... ఏ 
పరిణామాలనైనా ఎదుర్కొనుటకు 
సిద్ధమే.. అందుకే నిశ్చయ స్వరం 
తో నిర్ణయాత్మకంగా తానన్నది..
సోదరా! దృష్టద్యుమ్నా ! "నాహం 
వరయామి సూతం" నేను సూత 
పుత్రుడిని వరింపను...అని బి-
గ్గరగా అరిచింది. ఆ అరుపుకు 
సభ యావత్తూ  భయాకం-
పిత మై నిశ్చేష్టి త మైంది... 
	 అది విన్న కర్ణు డు 

ధనుస్సు విడిచి అవమాన భారం 
తో రోషంతో ఎరుపెక్కిన కన్ను-
లతో సూర్యుని వైపు చూస్తూ  
తన ఆసనం వైపు వెళ్ళాడు.. 
ఆ చూపులు ఎంత కర్కశం గా 
ఉన్నాయో.. భయంకరమైన 
ఆ చూపులను ఏ నాటికీ తాను 
మరచి పోలేదు. అప్పుడు తాను 
ఒకింత అలజడి పాలయింది... 
భయపడింది కూడా... 
	 ఇది క్షా త్ర పరీక్ష యే యైన 
సమయం లో కర్ణు డిని నిరాక-
రించడం సమంజసమా....ఆ 
నిర్ణయాన్ని కొందరు సమర్ధించి 
మరి కొందరు విమర్శించిన వి-
మర్శించెదరు గాక... న్యాయా-
న్యాయ విచారణ కన్నా తనకు 
తన జీవితమే ప్రముఖమైనది. 
	 ఈ నాటి సామాజిక 
ధర్మాన్ననుసరించి తన మనో 
చైతన్యాన్ననుసరించి తాను 
తీసుకున్న నిర్ణయం సమం-
జసమే... భావితరాలు దీనిని 
ఏ విధంగా గైకొన్ననూ అది 
వారి వారి విజ్ఞతకు సంకేతమే. 
	 తన నిరసన కర్ణు డిని 
బాధ పెట్టి ననూ.. తన అభిప్రా-
యాన్ని గౌరవించి పరీక్ష నుండి 
వైదొలగిన కర్ణు డి మానసిక వై-
శాల్యతయు వ్యక్తి త్వ పరిణ-
తియు ప్రశంసా పాత్రములు. 
	 సభ లో మరెవ్వరూ ప్ర-
యత్నించడం లేదు. ఈ స్వ-
యంవరం వ్యర్థమౌతుందా ... 
పరిణామా లెలా ఉంటాయి. 
	 ఇంత లో సభలో మళ్ళీ 
కలకలం...బ్రాహ్మణుల వరస 
లో నుండి ఒక యువకుడు 

లేచాడు.. ఆజానుబాహువు.. తే-
జోవంతమైన ముఖం.. విశా-
లమైన ఫాల భాగం పై విభూతి 
రేఖలు...చెవులకు కుండలాలు.. 
విశాల మైన వక్షస్థలాన్ని కప్పిన 
ఉత్తరీయం..... తెల్లని జన్నిదం.. 
కుచ్చిళ్ళు పోసి ధరించిన 
నీరుకావి ధోవతి. సింహం లాంటి 
నడుము... ఆత్మ విశ్వాసం ఉట్టి  
పడుతున్న నడక... సునిశితమైన 
దృష్టి ,,,పెదవులపై నారీమణుల-
ను సమ్మోహింప జేస్తూ  ఆప్యా-
యత తో పలకరించే దరహాస 
రేఖ.
ఎవరీ బ్రాహ్మణ యువకుడు..
ముఖవర్చస్సు బాహువుల తీరు 
చూడగా క్షా త్ర తేజస్సు.. ఆకారం 
చూస్తే బ్రాహ్మణాకృతి... ఇందరు 
వీరాధి వీరులు యత్నించి విఫల-
మైన ఈ పరీక్ష లో తన ప్రతిభను 
చూపేందుకు ఎంతటి ఆత్మ వి-
శ్వాసంతో ముందుకొస్తు న్న ఈ  బ్రా-
హ్మణ యువకుని అభినందించా-
ల్సిందే.  తాను క్షత్రియ కన్య కదా.. 
పరీక్ష లో నెగ్గి  తనను చేపట్టి తే 
విలోమ సంబంధం అవుతుంది 
అది అతనికి సమ్మతమేనా... 
సమ్మతం కాక పోతే యత్నిస్తా -
డా... భూపాలకుల ముందు 
తన ప్రతాపం చూపేందుకు 
మాత్రమే వస్తు న్నాడా.. లేక 
నిజంగానే పరీక్ష నెగ్గితే తనను 
వివాహమాడుతాడా? ఏమో! 
అయినా తాను క్షత్రియ కన్యయై 
యుండి బ్రాహ్మణుడిని వివా-
హమాడుతుందా...అనులోమ 
వివాహం ధర్మ సమ్మతమే..కదా! 
తన మనసేలకో ఆ బ్రాహ్మణ 

యువకుని పైపు ఆకర్షితమౌ-
తున్న ఈ సమయం లో ధర్మా-
ధర్మ చర్చ కన్నా మనసు చెప్పిన 
మాటయే ఆచరణ యోగ్యం.. 
	 ఈ మూర్తి ది ఎంతటి 
అపురూప సౌందర్యం. మారు 
వేషం లో ఉన్న ఇంద్రుడా, 
చంద్రుడా, వసంతుడా, 
జయంతుడా లేక మన్మధుడే స్వ-
యంవరానికి బ్రాహ్మణ రూపం లో 
విచ్చేసాడా.... లేక ప్రచ్ఛన్న రూపం 
లో వచ్చిన అర్జు నుడు కాడు కదా! 
	 నిత్యం వేద మంత్రోచ్ఛా-
రణ... హోమ హవన నిష్ఠ ల మధ్య 
జీవితాన్ని గడపే బ్రాహ్మణ యు-
వకునికి ఈ పరీక్ష లో నెగ్గే  కౌశలం 
ఉంటుందా... ఆ లాలిత్యం, సౌ-
కుమార్యం, మనోహరాకృతి, ఆ 
నడక లోని ఠీవి, లక్ష్యం పై నిలు-
పుతున్న సునిశిత దృష్టి .. చూపే 
ఏకాగ్రత.. పరిసరాలను పరిశీ-
లించే విధానం చూస్తే ప్రత్యేక-
మైన వ్యక్తి గా కనిపిస్తు న్నాడు... 
	 ప్రతీకారేచ్ఛ లో ద్రో-
ణుడిని సాధించడం లక్ష్యం 
గా దృష్టద్యుమ్ను డు, అర్జు -
నుని వరించే లక్ష్యం గా తాను 
యజ్ఞ ప్రసాదాలు గా జన్మిం-
చిన దానికి ఫలితం ఏమిటో.. 
కాలమే విర్ణయించాలి. కాదు 
ఇతడు ముమ్మాటికీ అర్జు నుడే.. 
కౌరవుల దురాలోచన ఫలితం 
గా రాజ్య భ్రష్టు లై సమయం 
కాక పోవడం వల్ల  ప్రచ్ఛన్నం గా 
యుండి యుండవచ్చు. క్షా త్ర 
పరీక్ష కావడం వల్ల  తన ప్రతిభ-
ను ప్రదర్శించేందుకై సభ లోనికి 
వచ్చి యుంటాడు.. అవును 

ముమ్మాటికి ఇతను అర్జు ను-
డే నని నా మనసు చెపుతుంది.. 
	 ఇంత లో సభ లో 
కలకలం... బ్రాహ్మణ యువకుడు 
వింటి సమీపానికి వచ్చి.. గురు-
వులనో లేక తన ఆరాధ్య దైవాన్నో 
స్మరించి నమస్కరించి ధను-
స్సుకు ప్రదక్షిణ చేసి అవలీల-
గా పరిచయం ఉన్న ధనస్సు గా 
దానిని ఎత్తా డు.. అది చూచే రాజ 
కుమారులు ఈర్ష్యతో అసూయ 
తో రగలి పోతున్నారు... బ్రా-
హ్మణ సమాజం లో ఆశ్చర్యం... 
తన మనసు లో తెలియని 
అనుభూతి... అలా అవలీల 
గా ఎక్కు పెట్టి  క్షణం లో మత్స్య 
యంత్రాన్ని ఛేదించాడు.. సభ 
లోని వారంతా హర్ష ధ్వానాలు చే-
స్తు న్నారు.. జయ జయ ధ్వానాలు 
చేస్తు న్నారు... తనకు ఆశ్చర్యం, 
ఆనందం, సిగ్గు , బిడియం, 
ఒక్క క్షణం లో ఎన్ని అనుభూ-
తులో..... అనుభూతికి సం-
బంధించిన మానసిక వైఖరి 
అది.. తర్కానికి అందనిది..  
	 తన మనసు లో అలజడి, 
ఉద్వేగం, తెలియని జంకు, చిరు 
చెమటలు పలకరిస్తు న్నాయి. 
సంతోషంతో కనులు కలువ-
రేకులను పరిహసిస్తు న్నాయి.. 
ఆశ్చర్యం తో శరీరం సన్నగా 
కంపిస్తుం ది. అల్లరి భావనలు 
నిలకడ లేకుండా చేస్తు న్నాయి. 
మనసు లోని అలజడి కి ప్రతి-
నిధి గా నడుము వడుకుతూ 
ఉంది.. బహుశా శ్రీ రాముడు శివ 
ధనుస్సు ను విరచి నప్పుడు సీతా 
దేవి మనసు కూడా ఈ స్పంద-

నలనే పొంది యుండవచ్చు. 
	 పరీక్ష లో నెగ్గిన వాడు 
తన మనసుకు నచ్చాడు. 
నచ్చిన వాడూ.. మెచ్చిన వాడు 
తనకు భర ్త గా రాబోతున్నాడు. 
ఇప్పుడితడు పాండవ మధ్య-
ముడా మరొకడా అనే భావన 
రావడం లేదు.. వీని కుల గోత్ర-
ముల ఆలోచనా రావడం లేదు. 
	 మొదటి సారిగా పరపు-
రుషుని సన్నిధికి చేరుతున్నది. 
తన వెంట చెలికత్తెలూ.. సోదర 
వర్గమూ.. రక్షణ గా వచ్చిన పరి-
వారమూ.. దగ్గరవుతున్నా కొద్దీ  
తొట్రుపాటు, దైన్యము. ఒకవైపు  
గుండెలు జల్లు  మంటున్నయి, 
ఏదో చంచలత మరొక వైపు. 
మనసు ముందుకేగుమంటు-
న్నది కానీ అడుగులు తడబడు-
తున్నాయి. ఇది తనకేనా లేక ప్రతి 
ఆడపిల్ల  మొదటి సారి భర ్త సన్ని-
ధికి చేరే సమయం లో ఇలాంటి 
స్పందనలనే పొందుతుందా.. 
	 గజ రాజ గమనం 
తో యొయ్యారం గా క్రీగంటి 
చూపులతో అందరి నీ పలక-
రిస్తూ  ఎలాగో అతని సన్నిధికి 
చేరింది.. అభినవ యౌవనో-
ద్భాసితుడు, సుస్మేరాననుడు, 
మనోజ్ఞ మూర్తి యునైన అతనికి 
అభిముఖం గా నిలుచునేందు-
కు సంశయం.. సంకోచం... దరి 
చేరాలనే ఆరాటం..చాపల్యం, 
అడుగు వేయ లేని అశక ్తత 
తెలియని చంచలత.  కను ఱెప్ప-
లల్లా డుతుండ గా ఎలాగో అతని 
సన్నిధిని నిలిచి సిగ్గు  దొంతరల 
మాటున ముఖ సీమ అవనతం 

కాగా కాలి బొటన వ్రేలు నేలపై 
వ్రాస్తూ  వరమాలను పట్టు కొ-
ని ఆమె నిల్చున్న భంగిమ, తన 
దగ్గరగా వస్తు న్నప్పుడు ఆమె 
వేసిన ప్రతి అడుగూ  మన్మధు-
ని బాణములై అతని హృదయం 
లో గ్రుచ్చుకునేయుంటాయి. 
	 తానతని సన్నిధి లో ని-
లుచున్నఆ క్షణం జీవితం లో 
మరపు రాని మధుర స్మృతి గా 
మిగిలి పోతుంది. ఎన్ని కన్నులు 
సభా మండపంలో ఈర్ష్ యా-
సూయ ద్వేష భావన లో మ్రగ్గి  
పోయాయో... అది తనకా రోజు 
గర్వం గా కనిపించింది కూడా. 
	 చిఱునవ్వు తో ఎదురు 
గా నిలుచున్న ఆ బ్రాహ్మణుడి 
పేరేమిటో తెలియదు. గుణగణా 
లెలాంటి వో యెరుగదు. కాని 
ఏదో తెలియని ఆత్మీయతా 
భావం అతని ముఖం పై ప్ర-
తిబింబిస్తు న్నది. బహుశా ఇది 
భారతీయ వివాహ వ్యవస్థ లోని 
అపురూప వరం కావచ్చు.. తమ 
తపస్సును ధార బోసి ప్రపంచానికి 
దారి చూపిన మహాత్ముల ఆశీ:ప-
లితం కావచ్చు... వధూవరులకు 
ఒకరిపై ఒకరికి ఆ ఆత్మీయ భావన 
కలుగుతుంది. కారణం తెలి-
యకున్నా హాయిగా..సంతోషం 
గా ఆనందం గా ఉన్నదాస్థితి. 
వెచ్చని అతని ఉచ్ఛ్వాస నిశ్వాస-
లు తనకు తగిలీ తగలగానే ఏదో 
తీయని అనుభూతి... మనసు 
పరవశించి పోతుంది. మెడ లో 
వరమాల వేస్తు న్నప్పుడు అతని 
దేహ స్పర్శ తో ఏదో విద్యుత్తు  

తనలో ప్రవహించినట్టు లనిపిం-
చింది. దీనిని ప్రేమ అంటారో 
ఆకర్షణ అంటారో మరేమంటారో 
కాని ఆ చూపుల లోని అనురాగం, 
ఆప్యాయత, నీకు తోడుగా ఎల్ల  
వేళలా నేనుంటాననే భద్రతా 
భావన, రసమయ మైన ఆర్ద ్రత  
తనను కట్టి  పడవేసాయి. మం-
దస్మిత చంద్రికా పరంపరాపాత 
ధారలలో తడసి ముద్దయిపో-
యినా తనివి తీరడం లేదు. అతని 
ప్రక్కన నిలుచున్న క్షణం లో ప్ర-
పంచాన్ని మొత్తంగా జయించిన 
అనుభూతి కలుగుతున్నది. 
	 ఇంత లో మళ్ళీ సభ 
లో కలకలం..రాజ కుమారు-
లంతా ఒక్కటై... బ్రాహ్మణుడికి 
తన కూతురుని కట్ట బెట్ట  దల-
చినప్పుడు తమను స్వయం-
వరానికి ఆహ్వానించి అవమా-
నించడమెందుకని తన తండ్రి 
పై కత్తి దూశారు. ఊహించని 
ఆ పరిణామానికి విస్మయం 
చెందిన ద్రుపదుడు బ్రాహ్మణుల 
మరుగు చొచ్చాడు. ఇదంతా 
క్షణం లో జరిగి పోయింది. 
	 మొదటి సారిగా అప్పుడు 
చూచింది ఆ బ్రాహ్మణుడి లోని 
ప్రతాప దీప్తి. రాజ కన్య యే యైనా 
యుద్ధం అంటే వినడమే కాని 
చూడలేదు తానెన్నడూ...  మరొక 
దీర ్ఘ కాయుడు సమీపం లోని 
ఒక వృక్షా న్ని పీకి ఇతనికి బాసట 
గా నిలిచాడు. ఈ ఇరువురే ఆ 
రాజ కుమారుల నందరి నీ ని-
లువరించగలిగారు. ఎది-
రించిన కర్ణా దులు యుద్ధం 

విరమించ గా మిగిలిన వారు  
పలాయనం చిత్తగించారు. 
	 ఆ నాడు రుక్మిణిని చే 
పట్టి న శ్రీ కృష్ణు డిని ఎదిరించిన 
శిశుపాల జరాసంధాదుల వలె ఈ 
నాడు తన కర గ్రహణం చేసిన 
ఈ బ్రాహ్మణ కుమారుల నెది-
ర్చిన రాజ కుమారులూ తిరోగ-
మించడం ప్రత్యక్షం గా చూడడం 
జరిగింది. మెచ్చు కోలుగా అతని 
వైపు చూచింది ఆ చూపులో  
"జయహో.. వీరాగ్రేసరా... పరీక్ష 
లో నెగ్గడమే కాదు నీ శౌర్యం 
ఉంకువ గా కూడ ఇచ్చిన నిన్ను 
మనస్పూర్తి గా అభినందిస్తు న్నా-
ను" అన్న భావన ఉంది. ప్రతిగా 
అతను చూచిన కొంటె చూపు తన 
భావన నర్ధంచేసుకున్నట్లు  గానే 
అనిపించింది. క్షత్రియ కన్యనై 
యుండి బ్రాహ్మణ కుమారుని 
వివాహమాడ వలసిన అవసర-
మేర్పడినదే యని కించిత్తు  బాధ-
పడినా ఈ నాడు తన ప్రాణ వల్ల-
భుని ఆ సాహసం, ధైర్యం, వీర్యం, 
శౌర్యం, పరాక్రమం ప్రత్యక్షం గా 
చూచాక సంపూర్ణమైన సమ-
గ్రమైన సంతృప్తి లభించింది. 
	 ఎదిరించిన రాజ లోకాన్ని 
పరాజితులను చేసి అజేయ పరా-
క్రముడై సభనుండి బయటకు 
వచ్చిన ఆ యువకునితో తానూ 
బయలు వెడలింది. ఆ పయనం 
ఎటకో...ఎచ్చటి వరకో... తన 
భావి జీవితం ఏ మలుపు తిరు-
గుతుందో... ఆ భగవంతుడి-
కే తెలియాలి.....

(సశేషం)

మనసున మనసై 

 
మనసు బాగోలేనప్పుడు 
మందు కొట్టే వాళ్ళు కొందరైతే  
మనసు బాగునప్పుడు 
మనసున్న చోటికి వెళ్ళేవాళ్ళు ఇంకొందరు 
 
తను ఊరికి దూరంగా ఉన్నా 
నేను చేరువ కావాలనుకున్నా 
అందుకే కష్ట మైనా 
ఇష్ట పడి మరీ వెళతా తనకోసం 
 
చాలా కాలం నుండి తను 
నన్ను గమనిస్తోం ది 
మాటా మంచీ లేక పోయినా 
ఒకరి నొకరు చూసుకుంటూనే 
రోజులు గడిపేస్తుంటాం  
విశాలమైన చోట ప్రశాంతంగా 
గడపాలని తనకి ఎదురుగా 
మౌనంగా ఉండిపోతాను  
ఆ.... సంధ్యా సమయంలో 
 
ఏవో తెలియని అనుభూతులు 
ఇంకేవో తెలియని పులకింతలు 
మరేవో అర్ధం కాని కవ్వింతలు 

ఎదనుండి బయటకొచ్చి నన్నల్లరి పెడు-
తుంటాయి  
 ఊపిరాడనివ్వకుండా  
 
ఊహల్లో  తేలిపోయే సమయం లో.... 
పిచ్చి కోరికలు చుట్టు  ముట్టేస్తుం  టాయి 
నాకు తెలియకుండానే  
ఇద్దరి మద్యా మౌనం రాజ్యమేలే ఆ...
చల్లటి వేళ 
నా పాదాలను గిలిగింతలు పెడుతూ  
అమాంతంగా నన్ను ముంచెత్తి ముద్దా డి 
తుంపరలు తో తడిపేస్తుం ది 

గట్టి గా వాటేసుకుని 
కౌగిట్లో  బందించాలని 
ప్రయత్నించినా విఫలమౌతుంటాను 
 
అంతలోనే అందనంత దూరంలో 
పరుగులు తీస్తూ  వెళ్ళిపోతుంది వెనక్కి  
నేను మాత్రం దైర్యం చాలక  
అలా చూస్తూ  ఉండిపోతాను 
 
ఎందుకంటే  
సాగరంతో నా ప్రయాణం సాగదుకాబట్టి !  
 
        

చివటం సుబ్బారావు

మూడు పొరల దాటి తరుముకుని వచ్చెడి కిర-
ణముల వేడికాగలేక జీవుల ప్రాణంబులు నిలు-
వఁజల్లనినీడలేక విలవిలలాడెఁగదా!  
 
భూతలంబు సెగలుగ్రక్కెన్ అర్కుని ప్రతాపము-
నోపలేక!  
పుడమిజనులెల్లఁ  దాపము నోర్వలేకనలమ-
టించె 
మడుగునడుగుల నెచటఁజూచిన నీటియావిర్లు  
బీటలే గగనతలంబు నాశగాఁజూచె 
 
ఇచట!  
కాలంబు సేయు మాయాజాలంబున నత్యాశల 
యాకలిబాధలఁ దాళలేక నరుల్  సేయు
నకృత్యముల్  వర్ణింప వీలుగాదు 
 
నిశ్శబ్ధ  తరంగములపై నుబికి తేలియాడు 
విషపూరిత లేపనంబుల సేవనముతో  
 సాగరంబునఁ బుట్టి  పెరిగిన క్షీరదములు 
సైతము మనుగడనశించి చచ్చితేలె 
  
 

ఇలనాహ్లా దపరచు చల్లని మలయ
 మారుతముల్ చూడ దుర్గంధపు వాయువు-
లుగాఁ దోచుచుండె 
 
ప్రకృతి ప్రకోపించి ప్రయళరుద్రుఁబోలే వికృత 
రూపంబుఁదాల్చి   నృత్యము సేయుచుండె 
 
ఇకనయినన్ మనోనేత్రంబుల్ దెరచి  పరికించి 
చూడుము రాబోవు తరములు విషదంష్ట్ర 
వలయంబులోఁజిక్కి బ్రతుకంతయునెటులఁ  
గల్లో లమగునో..!  
 
మత కలహములకున్ స్వార్థ విధ్వంసక ప్రతి 
ధ్వనులకు ధరణి దద్దరిల్లు చున్నది 
 
అట్టి  విపత్తు లను  నిర్మూలించెడి పాంచజన్యపు  
శంఖమును నలుదిక్కులఁబిక్కటిల్లు నటులఁ 
సమైక్యముగా బూరించెదము!  

గుండాల మహాలక్ష్మీ

ప్రకృతికి  హాని 
తలపెడితే..! 

   బ్రహ్మ ఖండం
డా.పోచనపెద్ది  వెంకట మురళీ కృష్ణ

 వేదవ్యాస మహర్షి రచించిన అష్టా దశ పురాణాలలో స్కాంద పురాణం 
ఒకటి. ఎనభైఎనిమిది వేల ఒక వంద శ్లో కములతో కూడిన  ఈ 
పురాణం పురాణాలలోకెల్లా  అతి పెద్దది. 
ఈ పురాణం మహేశ్వర, వైష్ణవ, బ్రహ్మ, కాశీ, అవంత్య, నగర మరియు 
ప్రభాస అనే  ఏడు (7) ఖండాలుగా విభజింపబడింది. అందులో 
మూడవ భాగమైన  ‘బ్రహ్మ ఖండం’ మూడు ఉపఖండాలుగా  
విభజింపబడింది. 
ఇదివరలో మన చైతన్యం సంకల్పబలం పత్రికా పాఠకులకు ‘కాశీ 
ఖండం’ అందించిన ప్రముఖ రచయిత శ్రీ పోచనపెద్ది  వేంకట 
మురళీకృష్ణ గారు ఇప్పుడు  ‘బ్రహ్మఖండం’  సమర్పిస్తు న్నారు.  
పాఠకులు ఈ పురాణ పఠన సదవకాశాన్ని వినియోగించుకుని ఆ 
పరమేశ్వరుని కృపకు పాత్రులు కాగలరని ఆశిస్తు న్నాము. 
                                                                                   -ఎడిటర్

                                                                      1.వ అధ్యాయం

					               రామ సేతు మాహాత్మ్యం

		                           శుక్ల ాం బరధరం విష్ణుం శశివర్ణం చతుర్భుజం

		                       ప్రసన్న వదనం ధ్యాయేత్ సర్వ విఘ్నోప శాంతయే

తెల్లని వస్త్రం ధరించిన వాడు, తెలుపు వర్ణం వాడు, నాలుగు చేతులు కలవాడు, నిర్మలమైన 
ముఖంకలవానిని, అన్నివిఘ్నాలునశించడానికి ధ్యానిస్తు న్నాను.          పుణ్య ప్రదమైన  నైమిశారణ్యంలో 
శౌనకాది మునులు సమూహంగా ఏర్పడి, పాపాలు నశింపచేయు కధలను చెప్పుకుంటూ,  భుక్తి , 
ముక్తి  లభించే మార్గా లను తెలుసుకుంటూ, ఇరవై ఆరువేలమంది మహర్షు లు సమావేశమై ఉన్నారు.
పౌరాణికులలో శ్రేష్టు డైన సూతుడు నైమిశారణ్యం వచ్చాడు. శౌనకాది మునులు సూతునికి ఎదురు 
వచ్చి, అర్ఘ్య పాద్యాదులు ఇచ్చి గౌరవంగా లోపలికి తీసుకు వచ్చారు. ఉచితాసనంపై కూర్చో పెట్టా రు. 
కొంత సమయంగడిచాక “మహర్షి! వ్యాసుని దగ్గర మీరు అనేక పురాణాలు విన్నారు. పరమార్ధాన్ని  
తెలుసుకున్నారు.ఈ భూమిమీద ఉన్న తీర్థా లన్నిటిలో ఏ క్షేత్రం పుణ్య ప్రదమైనది? సంసార సాగరంనుండి 
ముక్తి  ఎలా లభిస్తుం ది? శివ, కేశవులయందు భక్తి  ఏవిధంగా ఏర్పడుతుంది? మనో వాక్కాయ, త్రివిధ 
కర్మలలో  దేనివలన మోక్షం లభిస్తుం ది? శిష్యునికి గురువు రహస్యమైన విషయం చెబుతారు కదా! 
మీరు మాయందు దయ ఉంచి, ఇతర విషయాలు ఏవి ఉన్నా బోధించండి” అని శౌనకాది మహర్షు లు 
ప్రార్ధించారు.

“ ఓ ముని శ్రేష్ఠు లారా! మీరు అడిగిన విషయాలన్ని లోక కళ్యాణాన్ని కలిగించేవి. ఈ రహస్యాన్ని మీకు 
చెబుతున్నాను శ్రద్ధగా వినండి. రామేశ్వరానికి దగ్గరలో ”రామ సేతువు” ఉంది. ఆ సేతువు అన్ని 
తీర్థా లకన్న, క్షేత్రాల కన్న, శ్రేష్ఠ  మైనది. రామసేతువును దర్శించుకొంటే సంసార సాగరంనుండి విముక్తి , 
హరి హరులయందు భక్తి , త్రికర్మలయందు సిద్ధి లభిసుంది. రామ సేతువును దర్శించుకొన్న వానికి 
ఎటువంటి పుణ్యం లభిస్తుం దో వివరంగా చెబుతాను వినండి.

రామ సేతువును దర్శించుకొన్న వారి తల్లి దండ్రులకు చెందిన రెండు కోట్ల  కులాల వారు శివునితో కల్ప 
కాలం సుఖంగా ఉంటారు. సేతు దర్శనం వలన లభించే పుణ్యాలను శేషుడుకూడా లెక్క పెట్ట లేడు. 
సేతువు సర్వ దేవతల సమూహ రూపం. సర్పయాగం చేసిన వానితో, సర్వతీర్థా లలో స్నానం చేసిన 
వానితో, తపస్సు చేసిన వానితో  సేతువును దర్శించుకున్నవాడు సమానం. బ్రాహ్మణుని పిలిచి “సేతువు 
చూసిరా” అని సలహా చెప్పినా, సేతువును దర్శించుకున్న పుణ్యం లభిస్తుం ది. సేతు స్నానం చేస్తే విష్ణు  
సన్నిధి చేరి ముక్తి  పొందుతాడు. రామేశ్వర లింగాన్ని, సేతువును, గంధ మాదన పర్వతాన్ని, తలచుకుంటే, 
పాపరహితుడై ముక్తి పొందుతాడు. సేతు స్నానం చేసినవారు నరకంలో అనుభవించ వలసిన ఈ క్రింది 
బాధలను పొందరు.	

పాపాలు చేసినవారు ఎలుక జన్మ ఎత్తు ట, వైతరిణి నదిని దాటడం, కుక్కమాంసం తినడం, లోతైన 
గుంటలలో పడడం, రక ్తపు బావిని చూడడం, శాల్మిలి వృక్షా న్ని ఎక్కడం, రక ్తపు భోజనం,పురుగులను 
తినడం, తన మాంసం తానే తినడం, అగ్ని   జ్వాలలో పడడం, రాళ్ళ వాన, అగ్ని వాన, యమపాశం, కారపు 
నీటిలో పడేయడం, వేడి నీటిలో పడేయడం, తలక్రిదుగా వ్రేలాడడం, కారం తినడం, రాతి యంత్రాలలో 
పడేయడం, సుడిగాలిలో కొట్టు కు పోవడం, రంపంతో కోయడం, మల భొజనం, రేతస్సును త్రాగడం, 
నిప్పుల మీద నడవడం, రోకళ్ళతో కొట్ట డం, ఇవన్ని నరకంలో అనుభవించ వలసిన బాధలు. సేతు 
స్నానం చేసిన వారు నరకంలో ఇటువంటి శిక్ష అనుభవించ వలసిన పనిలేదు. “సేతు స్నానం చేస్తా ను” 
అని అనుకుంటూ నూరు అడుగులు వేసినా పాప విముక్తు డవుతాడు.

నరకంలో మరికొన్ని రకాల శిక్షలు ఉన్నాయి. కర్రల బండి లాగడం, ఆయుధాలతో నరకడం, గదతో, 
దండంతో కొట్ట డం, ఏనుగుల దంతాలతో పొడిపించడం, పాములచే కరిపించడం, తాళ్ళతో కట్టేసి , 
శూలాలతో పొడవడం, ముఖం మీద, ముక్కులలో కారంనీళ్ళు పోయడం, కాలిన ఉక్కు సూదిని 
తినడం, నరాలను కోసి వేయడం, వేడి నూని త్రాగడం, కారపు నీరు త్రాగడం, చేదు నీరు త్రాగడం, 

కాల్చిన రాయిని మింగడం, కాల్చిన ఇసుకలో స్నానం, పళ్ళూడ కొట్ట డం, కాలిన ఉక్కుప పడుకోవడం, 
వేడి నీళ్ళు త్రాగడం, కాలిన ఉక్కు ముద్దను శరీర భాగాలకు కట్ట డం, కత్తు ల మంచం పై పడుకోవడం, 
మొదలయిన నరక బాధలు అన్ని సేతు దర్శనం వలన నశిస్తా యి.

సేతువులో స్నానం చేసి, అక్కడ తీరంలో పడుకొంటె ఒంటికి ఎన్ని ఇసుక రేణువులు అంటుకున్నాయో 
అన్ని బ్రహ్మ హత్యలు చేసిన పాపం నశిస్తుం ది. అక్కడి గాలి తగిలితే పదివేలసార్లు  సురాపానం చేసిన 
పాపం నశిస్తుం ది. సేతువు దగ్గర తల నీలాలు సమర్పించిన పదివేల గురుతల్ప పాపాలు నశిస్తా యి. 
సేతువులో అస్థికలు కలుపుతే బంగారం దొంగిలించిన పాపం పోతుంది. సేతువులో భగవంతుని 
తలచుకొని స్నానం  చేసిన ,  మాహాపాతకి సంసర్గ  దోషం నశిస్తుం ది. ధర్మ మార్గం తప్పి ప్రవర్తిం చే వారు, 
తనకోసమే వండుకొనేవారు, యతులను, బ్రాహ్మణులను నిందించే వారు, బ్రాహ్మణునికి దానం చేస్తా నని 
చేయని వారు, గురువు దగ్గర ధర్మం నేర్చుకొని  గురునింద చేసేవారు, నీరు తాగుతున్న ఆవులమందను 
అదలించిన వారు, సేతువును సమీపించగానే వారి దోషం పోతుంది. ఔపాసన వదిలేసిన వారు, మద్యం 
సేవించిన వారు, స్త్రీ సహవాసం కలవారు, వేశ్య చేతి భోజనం తిన్న వారు, పతితుల అన్నం తిన్న వారు, 
అన్ని కర్మలయందు బహిష్కరింప బడిన వారు, సేతు స్నానం వలన ముక్తు లవుతారు.

కందమూల ఫలాలు, కస్తూ రి, పట్టు  వస్త్రా లు, పాలు,  చందనం, కర్పూరం, పోకలు, తేనె, నేయి, రాగి, 
కంచు, రుద్రాక్షలు, వీటిని దొంగిలిస్తే బంగారం దొంగిలించినంత పాపం వస్తుం ది.వీరు సేతు స్నానం 
చేస్తే ముక్తు  లవుతారు. చెల్లెలను, కోడలను, రజస్వలను, మరదలను, స్నేహితుని భార్యను, తాగిన 
దానిని, పరస్త్రీని, హీన స్త్రీని, విధవను పొందు కోరేవారు గురు తల్ప గతులతో సమానం. వీరు సేతు 
స్నానంతో ముక్తు లవుతారు. గుతల్ప గతులతో స్నేహం చేసిన వారుకూడా ఈ స్నానం వలన ముక్తి  
పొందుతారు. యజ్ఞ యాగాలు చేయ కుండా స్వర్గ  సుఖాలు అనుభ వించాలనుకొనే వారు, దేవతలను 
ఉపాసించకుండా శుభాలను కోరుకొనే వారు, దానాలు చేయకుండా స్వర్గం కోరుకొనే వారు, ఉపవాసాలు 
చేయ కుండా ముక్తి  కోరే వారు, సేతు స్నానం వలన కోరిన కోరికలు తీరుతాయి.శ్రద్ధతో గాని అశ్రద్ధతో 
గాని సేతువులో స్నానం చేసినట్ల యిన పాపం నశిస్తుం ది. ధర్మం పెరుగుతుంది. పుణ్యం పెరుగుతుంది. 
కామధేనువు అన్నికోరికలు తీర్చినట్లు , సేతుస్నానంవలన అన్ని కోరికలు తీరుతాయి. దరిద్రుడు 
యాచించైనా సేతు స్నానం చేయాలి. దానం చేసిన వానికి  సేతు స్నానంచేసిన ఫలితం ఉంటుంది. 
సేతు స్నానం చేయడానికి బ్రాహ్మణ , క్షత్రియ, వైశ్యుల దగ్గర నుండి  దానం స్వీకరించ వచ్చు. సేతు 
యాత్ర చేసే వారికి వస్త్ర దానం చేసినట్ల యిన అశ్వమేధ యాగం చేసిన ఫలితం లభిస్తుం ది. వేద 
పారాయణం చేసిన ఫలితం, బ్రహ్మహత్యాది పాపాలు నశిస్తా యి. కోరిన  కోరికలు తీరుతాయి. సేతు 
యాత్రకు దానం స్వీకరించిన వారికి ఎటువంటి చెడు ఫలితం కలుగదు. ధన వంతుడు సేతు యాత్రకు 
దానం స్వీకరించిన,  దొంగగా పరిగణిస్తా రు. దానం స్వీకరించి సేతువుకు వెళ్ళక పోతే బ్రహ్మ హత్య దోషం 
వస్తుం ది. సేతు యాత్ర చేయ లేని వారు బ్రాహ్మణునికి దానం చేసి  సేతువు యాత్రకు పంపించాలి. సేతు 
స్నానం కోసం యాచించ వచ్చు. కృత యుగంలో జ్ఞా నం, త్రేతా యుగంలో యజ్ఞం, ఇతర యుగాలలో 
దానము శ్రేష్ట ము.

స్కాందయుగంలో బ్రహ్మ ఖండంలో  సేతు మహాత్మ్యం అను ప్రధమ మాహాత్మ్యం  అను 
ప్రధమాధ్యాయం సమాప్తం.

 "నలభై రోజులపాటు రోజుకి 
కనీసం ఒక్కసారైనా హనుమాన్ 
చాలీసా చదివితే ఖచ్చితంగా 
మీరు అనుకున్నవి అనుకున్నట్టు    
నెరవేరతాయి",  హనుమాన్ 
చాలీసా పుస్తకం చేతికిస్తూ  అన్నా 
రు రామకృష్ణయ్య గారు.  తీసుకు 
న్నాడు సాంబమూర్తి . 
       ఆ రోజు నించీ చాలా నిష్ట గా, 
భక్తి గా హనుమాన్ చాలీసా 
పారాయణ ప్రారంభించాడు 
సాంబమూర్తి .  
      "లోపల్లో పల చదివితే ఏం 
లాభంరా నాయనా. స్వామికి విన 
పడాలిగా!", పాయింట్ లేవదీసిం 
ది సుగుణమ్మ గారు.
     "కరక్టేనమ్మా! మనం పారాయ 
ణ చేస్తు న్న విషయం స్వామికి 
తెలియాలి. గుళ్ళో పూజారి కూడా   
అష్టో త్తరాలూ, సహస్రాలూ అన్నీ 
పైకి చదివే చేస్తా డు కానీ, లోప-
ల్లో పల కాదుగా!", తల్లి ని సమ-
ర్థించింది సాంబమూర్తి గారి విధ-
వప్ప గారు శశిరేఖ.
      ఆ మరుసటి రోజు నించీ చెవులు 
హోరెత్తిపోయేలా చదవడం మొ-
దలెట్టా డు సాంబమూర్తి .
      "ఇదిగో సాంబమూర్తీ ..అసలు 
నీ ఉద్దేశ్యం ఏమిటోయ్? హిమా-
లయాల్లో  ఉంటున్న ఆంజనేయు 
డికి నువ్వెంత అరచినా నీ గొంతు 
వినిపిస్తుం దనుకుంటున్నావా? 
హాయిగా మన రామాలయానికి 

పోయి అక్కడున్న హనుమంతు-
డి విగ్రహం ముందు కూర్చుని 
పారాయణ చెయ్యి. ఎందుకు 
చెబుతున్నానో నా మాట విను", 
వీలున్నంత అనునయంగా 
చెప్పాడు పక్కింటి పురుషోత్తమ-
రావు. 
      "దేవుడు సర్వాంతర్యామి. 
ఆయన లేనిదెక్కడా! అయినా 
గుళ్ళో చేసిన పూజలూ, భజన 
లూ, దానాలూ గుడికే చెందుతా 
యి కానీ మనకు చెందుతాయా? 

మావాడు మా ఇంట్లో నే పారాయ 
ణ చేస్తా డు. ఉచిత సలహాలు 
మాని మీ సంగతి మీరు చూసు 
కోండి", ఖరాఖండీగా అన్నది సు-
గుణమ్మ గారు. 
       "అంతే మరీ... ప్రతివాడూ 
సలహా ఇచ్చేవాడే!", తల్లి కి సపోర్ట్  
వచ్చింది శశిరేఖ.

       "ఇదిగో సుగుణమ్మా...... 
మీ ఇంట్లో  మీవాడు హనుమాన్ 
చాలీసా చదివినా, జనగణమన 
పాడినా మాకేం అభ్యంతరమూ 
లేదు. కానీ, మా చెవులు పేలిపో-
యేట్టు  అరుస్తూ  చదవడం పడకే 
మావారు సున్నితంగా మీవాడికి 
చెప్పింది. అర్ధం చేసుకోకుండా

నోరు పారేసుకుంటారేం?", బయ 
టికి వచ్చి, చురచురా చూసి మరీ 
అన్నది సౌభాగ్య లక్ష్మి......పు|| రా|| 
భార్య.
       'ఓహో, మావాడు పారాయణ
చేస్తుం టే మీ చెవులు పేలిపోతు-
న్నాయా? మరి మీరు 'పడి పూజ'         
పేరు మీద ఇంతంత పెద్ద  స్పీకర్లు  

ఏది  రైటు?  

పెట్టి  మా చెవులు దిబ్బళ్ళడేటట్టు  
సౌండు పెట్టి నప్పుడు యీ సున్ని 
తాలూ, సుతారాలూ గుర్తు కు 
రాలేదా? మరి ఆ పూజేదో మీరే 
అయ్యప్ప గుళ్ళో చేసిరావొచ్చు-
గా? మనకో న్యాయమూ, ఎదుటి-
వాడికో న్యాయమా?", ఊడుస్తు -
న్నది కాస్తా  ఠక్కున చీపురు పారేసి 
అన్నది సుగుణమ్మ. "కాదు మరీ, 
వాళ్ళింట్లో  పూజ కాదు కానీ, వీధి 
వీధంతా సౌండుతో మారుమోగి 
పోలా? ఆ మూల యింటి సుబ్ర-
హ్మణ్యం గారైతే ఏకంగా జనాన్ని 
వెంటబెట్టు కుని యుద్ధా ని-
కి రాలా? నీతులు చెబుతోంది 
నీతులు!", చేతులు తిప్పుతూ 
తల్లి కి సపోర్ట్ నిలబడింది శశిరేఖ.
      "ఏదో  యాడాదికి ఒక్కసారి 
చేసే పూజకీ, నలభై రోజులపా-
టు చేసే పారాయణకీ సాపత్యం 
ఒకటేనా? అసలే మీవాడిది లౌడు 
స్పీకరు గొంతు. చెవిలో దూది పె-
ట్టు కున్నా వినపడక తప్పదాయే.
అదీ కాక అన్నీ తప్పులే. 'జయ 
హనుమాన్ జ్ఞా న గుణసాగర్' కీ 
'జయ అనుమాన్ ' అని అరుస్తా -
డా. 'లోక ఉజాగర్' కి 'లోక ఉద్యా-
గర్' అంటాడా. అన్నీ బూతులే... 
వినలేక చస్తు న్నాం. ఆ చేసే 
పారాయణ ఏదో సరిగ్గా  నేర్చుకు-
ని ఏడవ్వచ్చుగా.....!", మొహం 
మటమటలాడిస్తూ  సాగదీసింది 
సౌభాగ్యలక్ష్మి.
      "పేద్ద ... నువ్వో హిందీ పండి 
తురాలవని మాకు తెలీదులే-
మ్మా. మరి నీ మనవడికి ఇంగ్లీషు 
నేర్పేటప్పుడు ఊడిపడుతున్న 
బూతుల మాటేమిటో? 'ఫెచ్ ఎ 

పెయిల్ ఆఫ్ వాటర్' కి 'పెచ్ ఎ 
ఫెయిల్ ఆఫ్ వాటర్' అని నువ్వూ 
కురిపిస్తూ నే వున్నావుగా
బూతులూ! అయినా భక్తి  ప్రధా 
నం గానీ, మిగతావి కాదు. తగు-
దునమ్మా అంటూ ఎదుటి వాళ్ళ 
వ్యవహారాల్లో  తల దూర్చడం 
మానేసి, ఎవరి పనులు వాళ్ళు 
చూసుకోవడం మంచిది!" తల్లి  
విసిరిన చీపురుకట్ట ని పైకెత్తి చేత్తో  
పట్టు కుని అన్నది శశిరేఖ.  
          అరగంటలో వీధి వీధంతా 
ఉచిత సినిమా చూసింది. 'నా 
మీద చీపురెత్తిందని' సౌభాగ్య-
లక్ష్మి, 'మా ఇంట్లో  పారాయణ  
జరుగుతుంటే నిప్పులు పోసు-
కుందని' సుగుణమ్మ, శశిరేఖా 
భీకరంగా వాదనలు సాగించ-
డమే కాక జుట్టూ  జుట్టూ  పట్టు కు 
న్నారు. 
         "ఆంజనేయ స్వామి ఉగ్రు-
డోయ్..... విఘ్నేశ్వరుడే బెస్ట్ . 
ఆయినా ఎప్పుడు మొదలెట్టి -
నా మొదట విఘ్నేశ్వరుడితో 
గదోయ్ మొదలెట్టాల్సిం దీ! ఆ 
పని చెయ్య నందువల్లే  ఆ రోజున 
మీరున్నింట్లో  ఉపద్రవం వొచ్చి-
పడింది. నా మాట విను. చక్కగా 
నలభై రోజులపాటు గణేశ పూజ 
చెయ్యి" సాంబమూర్తి కి హితోప-
దేశం చేసాడు అవధాన్లు  గారు.  
ఆయనో రిటైర్డ్ హెడ్ మాస్టా రు.  
గణపతి నవరాత్రులకి చందాలు 
వసూలు చేయడంలో మహా 
దిట్ట . 
    "మీరెన్నన్నా చెప్పండి అవ-
ధాన్లు  గారూ, ఆంజనేయుడు 
ఎంత ఉగ్రుడో, విఘ్నేశ్వరుడూ 

అంతే! తక్కువవాడేం కాదు. 
అదీ కాక ఆంజనేయుడు కాస్త 
సింధూరం పూస్తే సంతృప్తి పడ 
తాడు.  విఘ్నేశ్వరుడు అలా కాదే. 
కుడుములు, ఆకు వడలూ, 
అప్పాలూ,గారెలూ, బూరెలూ, 
ఓహ్.. లెక్క లేనన్ని భక్ష్ యాలు 
సమర్పిస్తే కాని అనుగ్రహించడు.   
కావాలంటే వినాయక చవితి కధా 
సంగ్రహాన్ని చదవండి. అయినా, 
కేవలం పూజతో దేవతలు తృప్తి 
చెందుతారటండీ ఎక్కడనా? 
దండిగా ప్రసాదాలు వండి వారి 
స్తేనే గానీ మెండుగా వరాలు 
ఇవ్వరు. అందుకే....." సస్పెన్స్ లో  
ఆపాడు భైరవాచారి. భైరవాచారి 
గారు రిటైర్డ్ రెవెన్యూ ఇన్స్పెక్టర్.  
ఈ మధ్యే కేటరింగ్ సర్వీసొకటి 
స్వంతంగా పెట్టా డు.
     "అందుకే...?" ఆత్రంగా అడి 
గాడు సాంబమూర్తి .
      "కేవలం అభిషేకం తో తృప్తి 
చెందే శివుడ్ని మించిన దేవుడు 
ముల్లో కాల్లో నూ మరొకడు లేడు. 
శివాలయంలో రోజూ లింగాష్ట -
కం చదువుతూ బిందెడు నీళ్ళతో 
అభిషేకిస్తే ఏం కోరుకున్నా 'ఇట్టే ' 
జరిగిపోదుటయ్యా..." చిద్విలా-
సంగా అన్నాడు భైరవాచారి.
     "అయ్యా, అంతటి దేవుడేగా, 
ప్రథమ పూజ విఘ్నేశ్వరుడికి
దక్కాలని నిర్ణయించిందీ!  విఘ్నే 
శ్వరుడిని పూజించి ఆ తరవాత 
ఎవరిని పూజించినా నాకు OK", 
రాజీకొచ్చారు అవధాన్లు గారు. 
తలకాయ ఊడి ఇంటికి బయ-
లుదేరాడు సాంబమూర్తి .
      "వాళ్ళిద్దరి మాటా వినకు. వా-

వడ్డీ మాత్రం ఏ నెలకానెల ఇస్తే 
చాలు", మరోసారి వెన్ను తట్టి  ప్రో-
త్సహించాడు వామనరావు.
     "అబ్బాయ్... సత్యనారాయణ 
వ్రతం చేస్తా నని మొక్కుకో. అన్నీ 
కలిసొస్తా యి", భీమశంకరం 
ఉవాచ.
       "తిరుపతి వచ్చి తలనీలా-
లిస్తా నని ఒక్క మొక్కు మొక్కా-
వంటే చాలు... కొండలరాయు-
డే కొండంత ఉద్యోగాన్నిస్తా డు", 
జోగినాధం ఉవాచ.
     "అబ్బే... అవన్నీ కాదు.... గిరి 
ప్రదక్షిణకి మించింది లేదు", 
సుందరశాస్త్రి సుభాషణ.
     అందరు దేవుళ్ళకీ పూజలూ, 
వ్రతాలూ, అభిషేకాలూ, ప్రద-
క్షిణలూ చేసి చేసి సాంబమూర్తి  
బుర్ర వాచిపోయింది. వారానికో 
దేవుడు పూజ గదిలోకి చేరుతు-
న్నాడు. కొత్త దేవుడి మీద శ్రద్ధ 
ఎలా పెరిగిందో పాత దేవుడి మీద 
శ్రద్ధ అంత తగ్గసాగింది.  ఫోటో 
స్టు డియోలో ఫోటోలు రకరకాల 
సైజుల్లో  వేలాడినట్టు  సాంబమూ-
ర్తి  పూజ గదిలో 'పటాలు'  వేలా-
డుతున్నాయి!
       "నాయనా... ఉద్యోగాలు 
రావాలంటే ప్రదక్షిణలతోటీ, పా-
రాయణలతోటీ రావు. ఇంటర్ 
వ్యూలో నువ్వు చెప్పే జవాబు-
ల్ని పట్టి  వస్తా యి. ఈ పూజలూ, 
వ్రతాలూ పక్కన పెట్టి , నీ బుర్రని 
కాస్త జనరల్ నాలెడ్జ్  మీద కా-
న్సంట్రేట్ చెయ్యి. బియ్యేకి ఉద్యో-
గాలేం వస్తా యని సందేహమా? 
హాయిగా మిలటరీలో చేరు. 
ఒడ్డూ  పొడుగూ వున్నావు కనుక, 

ళ్ళిద్దరూ శివభక్తు లే. హనుమాన్ 
చాలీసాని మించింది లేదు. 'జో 
యహ్ పఢే హనుమాన్ చాలీసా 
హోయ సిద్ధి సాఖీ గౌరీశా' అని తు-
లసీదాసే బల్లగుద్ది  మరీ చెప్పారు. 
మాట్లా డకుండా నలభై రోజులు 
చాలీసా పారాయణ చెయ్యి", 
వివరంగా బోధించాడు రామకృ-
ష్ణయ్య సాంబమూర్తి కి. 
      "కరెక్ట్ సార్! తులసీదాసే చె-
ప్పారుగా!", ఆనందంగా అన్నాడు 
సాంబమూర్తి .
             **********
      "పిచ్చివాడా! నువ్విక్కడ ఆలో 
చించాల్సింది తులసీదాసు గారు 
ఏమన్నారనే విషయం కాదు, 
ఎవరు మన కోర్కెని అర్జంట్ గా 
తీరుస్తా రా అని. మండలం పాటు 
పారాయణలూ, ప్రదక్షిణలూ 
చేసేకంటే మూడురోజుల పాటు 
ఉపవాసం వుండి ముగ్గు రు 
సత్పురుషులకి, వెయ్యినూట 
పదహార్లో , కనీసం నూటపదహార్లో     
దక్షిణ ఇస్తే చాలు. నాలుగో రోజున 
నీవన్నది జరక్కపోతే నన్ను చెప్పు 
చ్చుకు కొట్టు . సత్పురుషుల్ని 
ఎలా పట్టా లా అని వెదకనక్కర్లా . 
నాతో పాటు ఇంకో ఇద్దర్ని తెచ్చే 
పూచీ నాదే!" భుజం తట్టి  మరీ 
సాంబమూర్తి కి భరోసా ఇచ్చాడు 
వామనరావు.... సాంబమూర్తి కి 
ఆటను క్లా స్ మేట్.
    "అంతేనంటావా? అయితే 
సమస్య ఒక్కటే...డబ్బు సమస్య",  
నీరసంగా అన్నాడు సాంబమూ-
ర్తి . అసలతను ప్రయత్నిస్తు న్నదే 
ఉద్యోగం కోసం. 
      "అప్పు నేనేర్పాటు చేస్తా గా ... 

కొద్దో  గొప్పో తెలివైనవాడివి కనక  
ఏ రికమండేషనూ, లంచమూ 
లేకుండా అక్కడ ఉద్యోగం నూటి 
కి నూరు పాళ్ళు దొరుకుతుంది. 
ఏజ్ బార్ కాకముందే కళ్ళుతె-
రు!" వారం నుంచి సాంబమూ-
ర్తి ని గమనిస్తు న్న సింహాచలం 
నిర్మొహమాటంగా అన్నాడు.  
సింహాచలం ఆర్మీలో పనిచేసి 
మొన్నీమధ్యే వాలంటరీ రిటై-
ర్మెంట్ మీద వచ్చాడు. ఆతను 
ఉండేది  సాంబమూర్తి  ఇంటి 
వెనక ఇంట్లో నే.
            **********
     "థాంక్యూ సింహాచలం గారూ!  
పరమాత్మ చుట్టూ  తిరగటం 
తప్పని మీరు చెప్పబట్టే నే, నేను 
ఈనాడు నేవీకి సెలెక్ట్ కాగలిగా-
ను. ఎవరి కోర్కె వాళ్ళే తీర్చుకోవ-
డానికి ప్రయత్నించాలి గానీ, వీరి 
మీదా, వారిమీదా, ఆఖరికి భగ-
వంతుడి మీద కూడా ఆదారపడ 
కూడదని అర్ధమైంది.  దేవుడు 
చేతులూ, కాళ్ళూ, నోరూ ఇచ్చింది 
స్వశక్తి తో సాధించమనిగానీ, తన 
మీద ఆధారపడమని  కాదు. 
Thanks!", మనసారా చేతులు 
జోడించి అన్నాడు సాంబమూర్తి  
సింహాచలంతో. 
 నీతి: 'ప్రయత్నం' అనేది తప్పక 
'గమ్యాన్ని' చేరుస్తుం ది. ప్రవచ-
నం కాదు. 
       మళ్ళీ  కలుద్ద ాం.
                    మీ      
                           భువనచంద్ర    

Unit-3
शीघ्रम ्(శీఘ్రం) x मन्दम ्(మందం )

शीघ्रम ्(వేగంగా Quickly) x मन्दम ्(మెల్లగా slowly)

अश्व: शीघ्रं  चलति=అశ్వ: శీఘ్రం చలతి  (Horse moves Quickly)
गज: मन्दं चलति= గజ: మందం చలతి (Elephant moves slowly)
बालक: शीघ्रं  धावति బాలక: శీఘ్రం ధావతి (  A boy runs Quickly) 
वदृ्ध: मन्दं धावति వృద్ధ: మందం ధావతి ( An old man runs slowly)
శీఘ్రం – మందం అనే ఈ రెండు పదాలను ఉపయోగించి మీకు తెలిసిన క్రియాపదాలతో పది 
వాక్యాలు తయారు చెయ్యండి.
 
Unit-4
उच्चै: x शनैः

     उच्चै: (ఉచ్చై:) Aloud / loudly  x शनैः (శనై:) slowly/softly/gradually
पिता उच्चै: वदति = పితా ఉచ్చై: వదతి (Father speaks loudly) 
माता शनै: वदति = మాతా శనై: వదతి(Mother speaks slowly).
3. महिला उच्चै: गायति= మహిళా ఉచ్చై: గాయతి (Woman sings loudly) 
4. बालिका शनै: गायति= బాలికా శనై: గాయతి (Girl sings softly)

Unit-5
कथम ्?( కథం = ఎట్లు  ?)= How?

సంభాషణ సంస్కృతం

డాక్టర్ . చిలకమర్తి  దుర్గా ప్రసాద రావు 

  सम्यक् (సమ్యక్ =బాగుగా ) = well /alright 
1. भवत: आरोग्यं  कथम ्अस्ति ? భవత: ఆరోగ్యం కథం అస్తి? = How is your health? 
2. मम आरोग्यं  सम्यक् अस्ति = మమ ఆరోగ్యం సమ్యక్ అస్తి. My health is well / alright 
3. मम आरोग्यं  सम्यक् नास्ति =మమ ఆరోగ్యం సమ్యక్ నాస్తి  My health is not well          
4. तत ्भवनं कथम ्अस्ति ? = తత్ భవనం కథం ఆస్తి ? How is that building?
तत ्भवनं सुन्दरम ्अस्ति  =  తత్ భవనం సుందరం ఆస్తి =That building is beautiful
एतत ्जलं कथम ्अस्ति?   = ఏతత్ జలం కథం అస్తి?   How is this water?
एतत ्जलं स्वच्छम ्अस्ति = ఏతత్ జలం స్వచ్ఛం అస్తి This water is pure.

SANSKRIT SLOKA:-7

क्षारं जलं  वारिमुच: पिबन्ति तदेव कृत्वा मधरंु वमन्ति 
संतस्त था  दरु्जनदरु्वचासंि पीत्वा च सूक्तानि समुद्गिरन्ति 

Clouds, take salt water, convert it in to sweet and dispose the same to others. Similarly, 
good people even though receive harsh words from wicked, speak only good words to 
them.  

క్షా రం జలం వారిముచ: పిబంతి తదేవ కృత్వా మధురం వమంతి 
సంతస్తథా దుర్జన దుర్వచాంసి పీత్వా చ సూక్తాని సముద్గి రంతి   
మేఘములు ఉప్పు నీటిని గ్రహించును . ఆ నీటిని మధురజలంగా మార్చి అందరికి అందించును. 
అదేవిధంగా సత్పురుషులు దుర్జనుల మాటలు విన్నప్పటికీ వారితో  మధురంగానే మాట్లా డును. 
                                                                            *****

కీర్తి కండూతి 
 బుర్రా అప్పల్రాజు పేరుకు తగ్గ-
ట్టు గానే హెడ్ కానిస్టేబుల్ 
అప్పల్రాజు. ఆతగాడికి అప్పులు
తీసుకొనే దౌర్భాగ్యం ఏనాడూ 
కలగలేదు సరికదా, అప్పు-
లిచ్చే స్తో మత గలవాడు. 
పోలీసు ఉద్యోగం
కాబట్టి  ఆ స్తో మత కలిగిందని దు-
రభిప్రాయం కలగడం సహజమే 
కానీ, అది శతశాతం సత్యదూరం.
అప్పల్రాజు ముత్తా త అప్పటి తి-
మ్మాపురం దివాణం రాజావారి 
భద్రతాధికారిగా ఉండేవాడు.
జీవితకొలువు చేసిన ఆయనకి 
రాజావారు పదెకరాల సాగుభూమి 
రాసిచ్చేశాడు. అప్పల్రాజు తరం
వచ్చేసరికి అది నలభై ఎకరాల 
భూమిగా మారింది. అదనంగా 
చేకూరిన ఆ ముఫై ఎకరాలూ
దివాణం బుల్లి రాజులు అప్పల్రా-
జు తాతా, తండ్రులవద్ద  రుణాలు 
తీసుకొని, వాటిని తీర్చలేక
రాసిచ్చేసిన భూములే. ఎన్నో 
దివాణాల దివాళా చరిత్రే కదా ఇది.
కొంతమంది అప్పారావులు 
అప్పులు తీసుకొని ప్రాచుర్యం 
చెందితే, మన అప్పల్రాజుకి
ఘనమైన పనులు చేసి, పత్రి-
కలద్వారా ప్రజలకి తన పేరుప్ర-
ఖ్యాతులను తెలియజేయాలన్న
తహతహ ఉండేది. సంతల్లో , 

సంబరాల్లో , పుష్కరాల్లో  జేబులు 
కొట్టేసి న, నగలు లాగేసేన
ఎంతోమంది చిల్లర దొంగల్ని పరు-
గులెత్తి పట్టు కొనేవాడు. ఎస్.ఐ-
.కుబేరస్వామి పత్రికల వాళ్ళని
పిలిచి, ముసుగులేసి దొంగల్ని 
వెనక నిల్చోబెట్టి , అరడజను-
మందేసి పోలీసుల్ని లాఠీలతో
వారికిరుపక్కలా నిలబెట్టి , 
నీలంరంగు గుడ్డ  కప్పిన బల్లమీద 
చోరీ వస్తు వుల్నీ, పర్సుల్నీచక్కగా
అమర్చి, ఆ బల్లవెనుక 

తాను కూర్చుని ఫోటోలు 
తీ యిం  చు కొ నే వా డు .
“తిమ్మాపురం గ్రామదేవత పో-
లేరమ్మ జాతరలో జేబుదొంగల 
పట్టి వేత-అలనాటి రాముడు
నటించిన ‘అడుగో అడుసుమి-
ల్లి  దొంగ’ సినిమా విడుదలైన 
మొదటిరోజున సినిమహాళ్ల దగ్గర
బ్లా కులో టిక్కెట్లు  అమ్ముతు-
న్న కిలాడీ దొంగల చేతులకు 
బేడీలు! అప్రమత్తతో తిమ్మాపురం
పోలీసుఠాణా చాకచక్యంగా 
పట్టు కొన్న దొంగలు!-” అంటూ 
ప్రశంసాపూర్వకమైన వార ్తలు
వెలువడేవి. కుబేరస్వామి పత్రికా 
విలేకరుల కాఫీ టిఫిన్ల  కోసం చే-
తిచమురు విదిల్చుకొనేవాడు.
ఇది అప్పల్రాజుకి బాధాకరమ-
నిపించేది. డేగ కళ్లతో చూసి, 
వేగంగా పరుగెత్తి, లాఘవంగా
దొంగల్ని పట్టు కొనే తనకి సరైన 
గుర్తిం పు రాకుండా, కేవలం 
తను పనిచేస్తు న్న ఠాణాకి ఆ
లాఘవాన్ని ఆపాదిస్తూ  వార ్తలు 
రావడం అన్యాయమని అప్పల్రా-
జు కుబేరస్వామి మొహం మీదే
ఓ రోజు ధైర్యం చేసి చెప్పేశా-
డు. కుబేరస్వామి చిన్నగా నవ్వు-
తూ,”చూడు అప్పల్రాజూ! కెప్టె న్

ఎలెక్ట్రా న్

‘కోరా’ బాతుగుడ్డు  పెట్టేసి , వీక్ష-
కుల్ని నిరాశపరుస్తూ  పెవెలియెన్ 
వైపు డీలా మోహంతో అడుగులు
వేసినా, బాదు సుందరం ఆదుకొని 
ఆటని నెగ్గించేసినా, చెన్ నై జట్టు  
కోల్కతా జట్టు ను ఘనంగా
ఓడించేసిందన్న వార ్త మొదటి 
పేజీలో తాటికాయలంత అక్షరా-
లతో వచ్చేసి, వివరాలు లోపలి
పేజీల్లో  అని పెసరబద్దలంత 
అక్షరాల్లో  రావడం నీకు తెలిసిందే 
కదా? బాదు సుందరం బాధా, నీ
బాధా ఒక్కటే రకం కదా? అయితే 
వార ్తల్లో  ఇకముందు నీ పేరు 
ప్రశంసా ప్రధానంగా ప్రస్తా వనకు

వచ్చేటట్లు గా చూస్తా ను బాధ-
పడకు,” అని హామీ ఇచ్చాడు. 
అటు తర్వాత గంగాపురం
మైదానంలో జరిగిన రాజకీయ-
మహాసభలో, కంకులపాలెం 
కబడ్డీ ఆటల పోటీల్లో , ముంతపల్లి
కల్తీసారా ముఠాల పట్టి వేతలో, 
ఇలా,ఇలా అనేక జనసందోహల్లో  
జరిగిన చోరీ కేసుల్లో  నేరగాళ్లని
పట్టు కొన్న ఘన వీరుడు, సాహ-
సవంతుడు, నేర్పరి, తిమ్మాపురం 
పోలీసు ఠాణాకి చెందిన బుర్రా
అప్పల్రాజు అనే హెడ్ కానిస్టే-
బులని- రక రకాలుగా వార ్తలు, 
పక్కనే అప్పల్రాజు పాస్పోర్ట్ సైజు

కలర్ ఫోటోతో సహా 
రావడం మొదలైయ్యాయి.
“ఒర్నీయాలా! ఈ బుర్రా అప్ప-
ల్రాజుగాడేరా మన పోకెట్ మార్ 
గాళ్లనీ, చైన్ స్నాచర్ గాళ్లనీ
పట్టే సుకొంటూoట! మరాలీసం 
చేయకుండా వీడిపని పట్టిం -
చాలి!” అని తిమ్మాపురం
చింతతోపులో జరిగిన ఓ చిన్న 
సమావేశంలో నిర్ణయం తీసుకో-
బడింది. ఆ సమావేశం జరిగిన
నాలుగోరోజున జరిగిన ఓ రాజకీయ 
పార్టీ ఏర్పాటుచేసిన భారీ బహి-
రంగసభలో అప్పల్రాజుని
కుళ్లబొడిచేశారు. కుబేరస్వా-
మి అప్పల్రాజుని రోజూ ఆస్ప-
త్రిలో కలుసుకొని, కోలుకొని
బయటపడేవరకూ పరా-
మర్శిస్తూ నే ఉన్నాడు, 
ఓదారుస్తూ నే ఉన్నాడు.
“సర్! ఇకముందు మనం దొంగల్ని 
పట్టు కోవడమే తప్ప, అస్సలు 
ఏవిధమైన సమాచారమూ
పత్రికలవాళ్ళకి ఇవ్వ కూడదు. 
ఫోటోలు పెట్ట కూడదు. మహబాగా 
బుద్ధి వచ్చింది!” అని చెంపలు
వేసుకొన్నాడు అప్పల్రాజు.
దేశ భద్రతా, రక్షణ, బహుముఖ 
నేరపరిశోధనా విచారణ- ఇత్యాది 
వ్యవస్థల్లో ని ప్రతి ఒక్కరికీ ఈ
సూత్రం వర్తిస్తుం  దన్నది సబువే 
కదా? దొంగలకి, నేరస్తు లకీ 
ముసుగులు వేసి, తాము మీసాలు
దువ్వుతూ ఫోటోలు తీసుకోవడం 
మంచి పద్ధతి కాదు. ముసుగులు 
వేయకుండా కేవలం దొంగల
ఫోటోలు మాత్రమే వివరాలతో 
పత్రికల్లో  ప్రకటించడం మంచిది.

కొత్త  రామానందం                                                                 

గురు శిష్య మైత్రి 

 నారాయణ సమారంభాం 
శంకరాచార్య మధ్యమాం  
అస్మదాచార్య పర్యంతాం 
వందే గురు పరం పరాం
నారాయణుడు ఆరంభంలో 
అందించిన జ్ఞా నమే గురుపరం-
గా లభించి మధ్యలో వారధిగా 
ఉన్న జగద్గు రు ఆదిశంకరా-
చార్యులు ద్వారా అనుగ్రహిం-
పబడి నాకు ప్రసాదింపబడిరది 
కనుక యావత్‌ గురు పరం-
పరంకు నా నమస్కారములు. 
‘ఆషాడ పౌర్ణమి’ని ‘గురుపౌ-
ర్ణిమ’ అని ‘వ్యాస పూర్ణిమ’ అని 
అంటారు. ఆషాడ పూర్ణిమ 
నాడే వ్యాసభగవానుని జన్మది-
నం. వ్యాస మహాముని వశిష్టు ని 
ముని మనవడు. శక్తి  మహాముని 
మునుమడు. పరాసర సత్యవ-
తుల తనయుడు. సుఖ మహ-
ర్షికి తండ్రి. ఆయన మత్స్యగం-
ధి అనే పేరున్న సత్యవతి దేవికి 
సధ్యోగర్భంగా పుట్టా డు. నవ 
మాసాలు మోసి కనే అవసరం 
లేకుండానే పుట్టి . పుట్టీ  పుట్ట గానే 
తిరిగి పెద్దవాడై  తపస్సుకు వెళ్లి -
పోయాడు. అలనాడు యమునా 
నదిలోని ఒకానొక ద్వీపంలో 
యోజన గంధికి పరాసర మహ-
ర్షికి పుట్టి నందువల్ల  కృష్ణ ద్వై పా-

యనుడని పిలిచారు. నర నారా-
యణలు తపోభూమి అయినా 
బదిరికాశ్రమ ప్రాంతంలో తపస్సు 
చేసినందు వల్ల  బాదరాయణు-
డు అన్నారు. నాలుగు తలలు-
లేని బ్రహ్మగా రెండు చేతులు 

గల శ్రీహరిగా, ఫాలనేత్రంగల 
శివునిగా త్రిమూర్తాత్మకమైన ప్ర-
కాశంతో భగత్‌ స్వరూపంగా వేద 
వ్యాసుని శిష్యులు భావిస్తా రు.  
అంతవరకు శబ్ధరూపంలో ఉన్న 
ఆ పౌరుషయాలను వ్యాసుడు 

ఋగ్‌ ` యజుర్‌ ` సామ ` అద-
ర్వణ వేదాలుగా విభజించి శబ్ద  
రూపానికి అక్షరూపం ఇచ్చి వే-
దవ్యాసుడైనా డు. మహాభార-
తిహాసం వ్యాస ప్రోక ్తం అవికాక 
అష్టా దశ పురాణాలు అష్టా దశ 
ఉప పురాణాలు బ్రహ్మ సూత్రా-
లను 12 స్కందాల భాగవతాన్ని 
రచించి మనందరికీ జ్ఞా న బిక్ష 
ప్రసాదించాడు. గురుణాం గు-
రువైనాడు. గురుపూర్ణిమ సంద-
ర్భంగా ఆ జగదాచార్యుని సద్భ-
క్తి తో సంస్మరిస్తూ  పూజించాలి.  
 ఎవరు ఏ పండుగలు చేసుకోని 
ఆషాడ మాసంలో పౌర్ణమినా-
డు గురువును పూజించే సంప్ర-
దాయాన్ని ఏర్పరిచారు పెద్దలు. 
ఆనాడు గురువులను వ్యాసుడు 
ఆవహించి ఉంటాడని చెప్పారు. 
గురుపూర్ణిమ నాడు తప్పనిస-
రిగా గురువులను వ్యాసునిగా 
భావించి పూజించాలి. గురువు 
అయితే సాక్షా త్తు  పరమేశ్వరు-
ని రూపం. సృష్టి కర ్త అయిన 
బ్రహ్మ ప్రజాపతులను సృష్టిం చి 
లోకానికి ఇచ్చాడు. మౌన వ్యాఖ్య 
చేత లోకాలను తరింపచేసిన 
దక్షిణామూర్తి  గురుస్వరూపమే. 
శ్రీకృష్ణు డు లోకానికి జగద్గు రువు 
భగవద్గీ త అందించాడు. గురు-
వులలో అగ్రగణ్యుడు త్రిమూ-
ర్తి  స్వరూపుడై న దత్తా త్రేయుల 
వారు శ్రీవిద్యకు, అద్వై త విద్యకు, 
యోగ సిద్ధికి ఆలంబనమై గురు 
సంప్రదాయానికి పతాక స్థా యిలో 
నిలిచినవాడు దత్త గురువు. ‘గు’ 
అంటే అంధకారం. ‘రు’ అంటే 
తొలగించేవాడు. అని గురు 

పదానికి అర్థం చెబుతారు. గురు 
శబ్దం లోని ‘గు’ గుణాతీతం, ‘రు’ 
రూపాతీతం అంటే గురువు 
నిర్గు ణ పరబ్రహ్మతో సమానుడు. 
త్రిమూర్తు ల కన్నా అతీతుడు. 
గురువు అని ఉపనిషత్తు లు తె-
లుపుతున్నాయి. గురుపాదం 
పూజకు కారణం. గురు వాక్యం 
మంత్రానికి ఆద్యం. గురుకృపయే 
మోక్షం. మనకు జన్మనిచ్చిన తల్లి -
దండ్రుల తర్వాత పూజనీయు-
డవుతున్నాడు. గురువును పర-
బ్రహ్మ స్వరూపంగా సంభవించే 
సాంప్రదాయం మనది. 
రాయికి రూపం ఇచ్చేవారు శిల్పి, 
శిష్యునకు రూపం తెచ్చేవా-
రు గురువు. ‘గురుబ్రహ్మ గురు 
విష్ణు  గురుదేవో మహేశ్వరః గురు 
సాక్షా త్‌ పరబ్రహ్మ తస్మై శ్రీ గురవే 
నమః’ గురువు త్రిమూర్తి  స్వరూ-
పుడు. ఆయన బ్రహ్మదేవుడి-
గా శిష్యుడి హృదయంలో జ్ఞా న 
బీజాన్ని నాటుతాడు.
  విష్ణు మూర్తి లాగా శిష్యుడు 
హృదయంలో ఉన్న జ్ఞా న 
భాజాన్ని వృద్ధి  అగుటకు సాయం 
పడతాడు. పరమేశ్వరునిలాగ 
అతడిలోని అజ్ఞానాన్ని  లయం 
చేస్తా డు. అంటే త్రిమూర్తు ల-
కన్నా గురువుకు ఉన్నత స్థా నం 
ఇచ్చారు. అజ్ఞా న అంధకారాన్ని 
తొలగించి విజ్ఞా నపు కాంతులు వె-
దజల్లి  వెలుగు బాట చూపేవాడు 
గురువు. లక్ష్యసాధనకు నీడలా 
ఉండి సాధకునకు గమ్యం చేర్చే-
వాడు గురువు. ఉత్తమ విద్యార్థి 
మనస్సనే, బొక్కెనకు శ్రద్ధ అనే 
తాడు కట్టి  బావిలో విడిస్తే జ్ఞా నం 

అనే అమృత జలం కావలసినంత 
వస్తుం ది. ఆచార్యదేవోభవ అన-
డంలోని ఆంతర్యం అదే. గురు 
దీవెన బలమైంది అని గురు 
ద్రోహం మహాపాతకమని గురు 
పూజ వ్యక్తి  ఉన్నతకి సౌపానమని 
పెద్దల వాక్తు . మనిషి జీవితంలో 
ఎందరో గురువులు ఉన్నారు. 
కన్నతల్లి  ప్రథమ గురువు, చదువు 
చెప్పే వారిని సూచక గురువు 
అంటారు. ఆశ్రమ ధర్మాలు 
లాంటి సాంప్రదాయ ధర్మాలను 
బోధించేవాడు వాచక గురువు. 
గురువు మహా మంత్రాలను ఉప-
దేశిస్తా డు. బోధక గురువు. వశీ-
కరణ లాంటి ప్రయోగాలు నేర్పిస్తే 
నిషిద్ధ గురువు. లౌకిక భోగాలు 
తదితర వాటిపై విరక్తి  కలిగించే-
వాడు విహిత గురువు. ఆధ్యాత్మిక 
అంశాలను వివరించే గురువు 
కారణ గురువు. గురువుకు 
గురువును పరమ గురువు 
అంటారు. వారికి కూడా గురువైన 
వారిని పరమేష్ఠి  గురువు 
అంటారు. అంతకంటే ఊర్వలను 
పూర్వాచార్యుల అని పిలుస్తా రు.  
కృతే శ్రీ దక్షిణామూర్తి .. 
త్రేతాయా దత్త  యోగిరాట్‌! 
ద్వాపరై వ్యాసభగవా-
న్‌ కలౌ శ్రీ శంకరోగురు!! 
కృత యుగంలో దక్షిణామూర్తి గా, 
త్రేతాయుగంలో దత్తయోగిగా, 
ద్వాపరంలో వ్యాసభగవానుని-
గా, కలియుగంలో ఆదిశంకరు-
నిగా గురు స్వరూపం బాసిల్లు -
తుంది. గురువు లందరి పాత్ర 
అపురూపం. గురువు గ్రహం 
అనేది సూర్యుని వెలుతు-

రువంటిది. జీవులంతా తమ 
తమ అవసరాలను బట్టి  ఆ 
వెలుగును ఉపయోగించుకుం-
టారు. గురువు ఒక వ్యక్తి ని తన 
శిష్యునిగా ఎన్నుకునే ముందు 
అనేక పరీక్షలు పెట్టి  మరీ తన 
గురుకులంలో చేర్చుకుంటాడు. 
తన శిష్యులందరినీ సమానంగా 
చూస్తా డు. గురువు ఆత్మ బోధన 
చేసి పరిణితునిగా తీర్చిదిద్దు తా-
డు. గురువు దగ్గరకు శిష్యుడు చే-
రినప్పుడు సుగుణ వృద్ధే కాకుండా 
గురువుతో సాటి అయిన గొప్ప 
రూపాన్ని పొందుతాడు. అరిషద్‌ 
వర్గా లనే దొంగల నుంచి శిష్యుని 
కాపాడగలిగేది గురువు ఒక్కడే. 
 గురువు పరుస వేది కన్నా గొ-
ప్పవాడు. పరుస వేది ఇనుము 
లాంటి తక్కువ జాతి ధాతువును 
బంగారంగా మార్చగలదు. కానీ 
మరో పరుస వేదిని తయారు 
చేయలేదు. అయితే గురువు 
జజ్ఞా సవుగా తన దగ్గర చేరిన 
వాడిని తనతో సమానంగా 
చేస్తా డు. గురువు కనిపించ-
ని దేవుణ్ణి  తన రూపం ద్వారా 
కనిపింప చేస్తా డు. ఆయన నే-
ర్పించిన విద్యవల్లనే సమాజంలో 
ధర్మం పరిఢమిల్లు తుంది. శి-
ష్యుడుగా గురువును చూడగానే 
నిలుచని వినమ్రముగా నమ-
స్కరించాలి. లజ్జా  అభిమానాల-
ను విడిచిపెట్టి  గురువు చెంతకు 
వెళ్లా లి. గురువు ఇచ్చిన ఆజ్ఞల-
ను పాటించాలి. ఆయనను పేరు 
పెట్టి  పిలవరాదు. ‘స్వామి’ అంటూ 
ప్రబోధించాలి. శుశ్రూష చేయాలి. 
హింసకు, ద్వేషానికి, స్వార్థా నికి 

తావుండదు. కించపరచకూడ-
దు. ఆసక్తి , పట్టు దల, క్రమశి-
క్షణ, సమయపాలన, వినయం, 
సామాన్య జ్ఞా నం, దీక్ష, నిష్ట  శిష్యు-
లలో నిండుగా ఉండాలి. శివుడు 
కోపిస్తే గురువు మనల్ని రక్షిస్తా -
డు. గురువే కోపిస్తే కాపాడే వారు 
లేరు. దైవంపై గల ఉత్కృష్ట  భక్తి  
గురువుపై నిలుస్తుం దో అలాంటి 
వానికి సర్వ వేదాంత రహస్యాలు 
కరతలామలకమవుతుంటాయి. 
విద్యాభ్యాసం పిమ్మట గురువుకు 
గురుదక్షిణ సమర్పించవలెను. 
అప్పుడే అతడు మహా బ్రహ్మ జ్ఞా ని. 
గురు పూజ ఎలా చేయాలి 
గురు రూపాన్ని మనసులో ధ్యా-
నించుకోవాలి. గురుపాదుకు-
లను భక్తి తో పూజించాలి. పా-
దుకులకు షోడశోపచార పురుష 
సూక ్త సహిత పూజలు చేయాలి. 
యతీశ్వరులకు ఈ రోజున పళ్ళు 
సమర్పించాలి. మానసికంగా 
శ్రద్ధ, భక్తి  అనే రెండు ఫలాలను 
గురువుకు సమర్పించాలి.  

‘‘గురుమధ్యే స్థితం విశ్వం 
విశ్వమధ్యే స్థితో గురు:’’ 
 అటువంటి గురువుకు సాష్టాం గ 
నమస్కారం చేద్ద ాం. గురుపూజ 
అనేది ఎవరికి చేసినా అది 
భారతీయ ఆధ్యాత్మిక గురు పరం-
పరకే చెందుతూ ఉంటుంది. 
అటువంటి ఆధ్యాత్మిక ఆచార్యు-
లు లభ్యం కానీ సందర్భాలలో 
మనకు విద్యాబుద్ధు లు నేర్పిం-
చిన స్థా నిక ఉపాధ్యాయులను 
గౌరవించి గురుపూజలు నిర్వ-
హించాలి. గురుపూర్ణిమ రోజున 
పూజలు అందుకుంటున్నవా-
రు వ్యాసుడు ప్రతిరూపాలుగా 
భావించాలి. దైవానుగ్రహానికి 
పాత్రులు కావాలంటే ముందు 
గురువు అనుగ్రహాన్ని పొందా-
లన్నది మన పూర్వీల సూచన.  

అనంత సంసార సముద్ర తార నౌ-
కాయిదాభ్యాం గురుభక్తిదాభ్యం!  
వైరాగ్య సామ్రాజద పూజనాభ్యాం 
నమో నమః శ్రీ గురుపాదుకాభ్యాం!! 

హితోక్తు లు
 
కూరిమి గల దినములలో నేరము లెన్నడును గలుగనేరవు మఱియా  
కూరిమి విరసంబైనను నేరములే తోచుచుండు నిక్కము సుమతీ! 

భావం: ఇద్దరి మధ్య స్నేహం, అభిమానం, ప్రేమ వంటివి ఉన్న రోజులలో 
ఒకరిలో ఉన్న దోషాలు, తప్పులు మరొకరిలో కనిపించవు. ఏదైనా కారణం 
వల్ల  ఆ స్నేహం, అభిమానం, ప్రేమ, ధ్వేషంగా మారతాయో, అప్పుడు ఎదు-
టివారిలో ఉన్న దోషాలు, అపరాధాలు మాత్రమే కనిపిస్తా యి. ఇది వాస్తవం. 

బంగారు కుదువపెట్టకు సంగరమున బాఱిపోకు సరసుడవైనన్‌ 
అంగడి వెచ్చము లాడకు వెంగలితో జెలిమి వలదు వినురా సుమతీ! 

భావం: నువ్వు ఆనందంగా ఉండాలనుకుంటే నేను చెప్పే నీతిని శ్రద్ధగా విను. అవసరానికి 
బంగారం తాకట్టు  పెట్ట కు. యుద్ధ రంగం నుంచి పారిపోవద్దు . ఇంటికి కావలసిన నిత్యావసరాలను 
దుకాణంలో అప్పు పెట్టి  తీసుకోవద్దు . మంచి, చెడు, విచక్షణం లేని వానితో స్నేహం చేయవద్దు .  

ఏఱకుమీ కసుగాయలు దూఱకుమీ బంధు జనుల దోషముసుమ్మీ  
పాఱకుమీ రణమందున మీఱకుమీ గురువాజ్ఞ మేదిని సుమతీ! 

భావం: చెట్టు మీద నుంచి నేలమీదకు రాలిన పిందెలను ఒక్కొక్కటిగా ఏరి తీసుకోవద్దు . 
ఆప్తులు, మిత్రులు, చుట్టా లు, వంటివారిని నిందించవద్దు . యుద్ధరంగం నుంచి పారిపోవద్దు . 
విద్య నేర్పే గురువులు పెద్దలు ఆజ్ఞను అతిక్రమించవద్దు .

  పందొమ్మిదవ శతాబ్ద పు ఆరంభ 
దశకంలో శాస్త్రీయ ప్రపంచం-
లో రెండు విప్ల వ ధోరణలు ఒకే 
సారి మొదలయాయి. జీవరసా-
యనశాస్త్రం (biochemistry), 
భూగర్భశాస్త్రం (geology)  - ఈ 
రెండూ ఆధునిక దశలోకి పం-
దొమ్మిదవ శతాబ్ద పు మొదటి 
దశాబ్దం లోనే ప్రవేశించాయను-
కోవచ్చు. ప్రవేశించి రెండూ ఒకే 
రకం తప్పటడుగులు వేస్తూ , 
తప్పులు చేస్తూ , సారూప్య మార్గా ల 
వెంబడి ప్రయాణం చేసి, చేసిన 
తప్పుని తెలుసుకుని, సరిదిద్దు -
కుని మంచి మార్గం తొక్కేయి.
 ఆ కాలంలో అగ్రగణ్యుడని 
పేరు పొందిన భూగర్భశాస్త్రవే-
త్త కూవియర్ (Cuvier) “అం-
తరాయిక వినిపాత వాదం” 
(Intermittent Catastrophe 
Theory) అనే తప్పు వాదాన్ని ప్రవే-
శపెట్టి  భూగర్భశాస్త్రాన్ని  తప్పు తోవ 
పట్టిం చేడు. అదే ధోరణిలో, మరొక 
పేరెన్నికగన్న శాస్త్రవేత్త రసాయ-
నశాస్త్రాన్ని  పెడదోవ పట్టిం చేడు. 
ఆ కథనం ముందు చెబుతాను.
పదునెనిమిదవ శతాబ్ద పు ఆఖరి 
దశకం చేరుకునే సమయాని-
కి పదార్థా లు స్థూ లంగా రెండు 
రకాలుగా కనిపించసాగేయి. 

ఒక రకం పదార్థా లు భూమిలోని 
గనులలో కాని (వెండి, బంగారం, 
అభ్రకం, రాగి, మొదలైనవి) 
లేదా సముద్రంలో కాని (ఉప్పు, 
వగైరాలు), లేదా గాలిలో కాని 
(ఆమ్ల జని, నత్రజని, వగైరాలు) 
దొరుకుతాయి. ఇవి రాటు, పోటు 
ఓర్చుకోగలవు. వేడి చేసినా, 
చల్లార్చినా , సుత్తితో బాదినా 
వాటి లక్షణాలని పోగొట్టు కో-
వు. పైగా వీటికీ, ప్రాణం ఉన్న 
జీవకోటికీ ఎక్కడా సంబంధం 
ఉన్నట్లు  కనబడ లేదు. 
పోతే, మరొక రకం పదార్థా లు 
జీవించి ఉన్న ప్రాణుల నుండి 
కాని, ఒకప్పుడు జీవించి ప్రస్తు -
తానికి చచ్చిపోయిన వాటినుండి 
కాని లభ్యం అయేవి. ఈ రెండవ 
వర్గా నికి చెందినవి కొంచెం సు-
కుమారంగా ఉన్నట్లు  కనిపిం-
చేయి. వేడి చేస్తే పొగ రావడం 
కాని, మాడడం కాని, కాలి 
బూడిద అవడం కాని, అప్పుడ-
ప్పుడు పేలడం కాని వీటి లక్షణా-
లు. ఈ జాతికి చెందినవి పాలు, 
పంచదార, గుడ్డు , నూనె, రబ్బరు, 
జుత్తు , గోళ్లు , మొదలైనవి. 
సాధారణ శకం 1807 లో, అనగా 
దరిదాపు రెండు వందల ఏళ్ళ 
క్రితం,  స్వీడన్ దేశంలో జాన్ 

జేకబ్ బెర్‌జీలియస్ (20 ఆగస్టు  
1779 – 7 ఆగస్టు  1848) అనే శా-
స్త్రవేత్త ఒకాయన ఉండేవాడు. 
శశైవావస్థలో ఉన్న రసాయనశా-
స్త్రం విషయాలలో ఆ రోజులలో 
ఆయన మాటకి ఎదురు 
ఉండేది కాదు. అంతటి దిట్ట  
ఆయన. (జాన్ డాల్ట న్, ఆంట్వాన్ 
లెవోజియే, రాబర్ట్ బోయల్, బెర్జీ-
లియస్ ఆధునిక రసాయన శా-
స్త్రా నికి ఆది పురుషులు.) ఆయన 
పైన ఉదహరించిన ద్వంద్వ లక్ష-
ణాలు చూసి ఒక వాదాన్ని లేవ-
దీశాడు: “ద్వివర్గం రసాయనం” 
అని బెర్జీలియస్ అన్నారు – 
మూడొంతులు స్వీడిష్ భాషలో 
అనుంటారు. ఏమిటా వర్గా లు? 
“ఆంగిక రసాయనం” ఒక 
వర్గం, “అనాంగిక రసాయనం” 
మరొక వర్గం అన్నారు ఆయన. 
ప్రాణికి సంబంధించిన పదార్థా ల 
రసాయన తత్త్వ విచారణ ఆంగిక 
రసాయనం. ప్రాణితో సంబంధం 
లేని పదార్థా ల రసాయన తత్త్వ 
విచారణ అనాంగిక రసాయనం 
అని ఆయన ఆజ్ఞ జారీ చేసేరు.
పేరు మోసిన పెద్దలు తప్పులు 
చేస్తే వాటిని ఒప్పులు గానే 
గ్రహించమని వ్యాకరణం 
చెబుతోంది. తలనెరిసిన పె-

వేమూరి వేంకటేశ్వరరావు

4. రసాయనశాస్త్రంలో విప్ల వ 
ధోరణులు

ద్దవాళ్లు , అనుభవం ఉన్నవా-
ళ్లు  ఏది చెప్పినా ఎదిరించడం 
కష్టం . ప్రాణం లేని జడ పదార్థం 
నుండి చైతన్యం ఉన్న ప్రాణి వైపు 
లంఘించడం వీలు పడద-
న్న నమ్మకంతోటే బెర్‌జీలియస్ 
పదార్థా లని పై విధంగా రెండు 
వర్గా లుగా విడగొట్టే రు. ఈ నమ్మ-
కానికి కారణం లేకపోలేదు. ఒక 
అనాంగిక (ప్రాణంతో సంబంధం 
లేని) పదార్థా న్ని మరొక అనాంగిక 
పదార్థంగా మార్చ గలం. ఒక 
ఆంగిక (ప్రాణంతో సంబంధం 
ఉన్న) పదార్థా న్ని మరొక ఆంగిక 
పదార్థ్గంగా మార్చడమూ 
ఆయన అనుభవ పరిధిలో 
చూసినదే. ఉదాహరణకి, 
యశదం (zinc) మీద ఉదహ-
రికామ్లం  (hydrochloric acid) 
వేస్తే ఉదజని (hydrogen) 
వాయువు పుట్టు కొచ్చింది కదా. 
ఇక్కడ ఈ రసాయన ప్రక్రియ-
లో ప్రవేశించిన ఘటక ద్రవ్యాలు 
రెండూ అనాంగికాలే, బయటప-
డ్డ  ఉదజని వాయువూ అనాంగి-
కమే. ఇదే విధంగా పళ్ల రసాన్ని 
పులియబెడితే ఆల్కహాలు 
వచ్చింది కదా. ఈ సందర్భంలో 
తారసపడ్డ  ఘటక  ద్రవ్యాలన్నీ 
ఆంగికాలే. అంతే కాదు. ఆంగిక 
పదార్థా లని అనాంగికాలుగా 
కూడ మార్చవచ్చు. ఆల్కహాలు-
కి అగ్గిపుల్ల  వేసి వెలిగిస్తే పొగ, 
నీరు వస్తా యి; ఇక్కడ ఆల్కహా-
లు ఆంగికం, బయటకి వచ్చిన 
నీరు, పొగ అనాంగికాల కిందనే 
లెక్క.  కాని అంతవరకు ఎవ్వరు 
అనాంగిక పదార్థా న్ని (అంటే 

జడ పదార్థా న్ని) తీసుకుని దానిని 
ఆంగిక పదార్థంగా (అంటే, 
ప్రాణికి సంబంధించిన పదార్థం-
గా) మార్చలేదు. అంటే, కేవలం 
సాధారణమైన రసాయన ప్రక్రి-
యల ద్వారా, ప్రాణి సహాయం 
లేకుండా, అప్పటి వరకు ఎవ్వరు, 
జడ పదార్థమైన అనాంగిక ద్ర-
వ్యాన్ని తీసుకుని దానిని ఆంగిక 
పదార్థంగా మార్చడంలో కృతకృ-
త్యులు కాలేదు. ఎందువల్ల? “ఆ 
పని అసంభవం కనుక” అన్నారు 
బెర్జీలియస్. ఎందుకు ఆయన 
అలా అన్నారు? “ప్రాణాధారం 
(vital force) లేకుండా అనాంగిక 
పదార్థా లు ఆంగిక పదార్థా లుగా 
మారవు” అన్నది ఆయన వాదన.
రెండు దశాబ్దా ల పాటు బెర్జీలి-
యస్ మాటకి తిరుగు లేకుండా 
చెల్లి న తరువాత “ప్రాణాధార 
సిద్ధాం తం” ఇటు జీవరసాయ-
నశాస్త్రంలోనూ, “అంతరాయిక 
వినిపాత సిద్ధాం తం” అటు భూగ-
ర్భశాస్త్రం లోనూ వీగి పోయాయి. 
అంతరాయిక వినిపాత సిద్ధాం తా-
నికి ఎసరు పెట్టి నది కూవియర్‌కి 
ప్రత్యర్థి వర్గం వాడైతే ప్రాణాధార 
సిద్ధాం తానికి ఎసరు పెట్టి నది 

సాక్షా త్తూ  బెర్జీలియస్ శిష్యుడే.
సా. శ. 1827 లో జెర్మనీ దేశస్తు -
డు ఫ్రీడ్రిక్ వోలర్ (Friedrich 
Wuhler, 31 July 1800 – 23 
September 1882) స్వీడన్‌లో 
బెర్జీలియస్ దగ్గర శిష్యరికం 
చేస్తూ , అందరి శిష్యులతో పాటు, 
యధావిధిగా రకరకాల పదార్థా లు 
వేడి చేసి, చల్లార్చి  చూస్తు న్నా-
డు. ఒక సుముహూర్తాన వోలర్ 
స్పటికాకారంలో ఉన్న అమ్మోని-
యం సయనేట్ (ammonium 
cyanate) అనే రసాయనాన్ని వేడి 
చేసి చల్లార్ చేడు. నీళ్లని వేడి చేస్తే 
ఆవిరి అవుతుంది. ఆ ఆవిరిని 
చల్లార్చి తే తిరిగి నీళ్లు  వచ్చెస్తా -
యి. అలాగే ఇక్కడా అవుతుంది 
అనుకున్నాడు. కాని అమ్మోని-
యం సయనేట్ స్పటికాలు వేడికి 
గుండ అయేయి – నీరు ఆవిరి 
అయినట్లు . గుండని చల్లార్చి  
చూసేడు. గుండ స్పటికాకారం 
పొందకపోతే పోయె. విశ్లేషిం-
చి చూడగా అది అమ్మోనియం 
సయనేట్ కానే కాదని తేలింది. 
అదేమిటని విచారించగా అది 
“యూరియా” (urea) అనే 
మరొక పదార్థం అని తెలిసింది. 
వోలర్ స్థా ణువులా కళ్లప్పగించి 
ఆ పరీక్ష నాళిక వైపు చూసేడు. 
“ఎక్కడో, ఏదో పొరపాటు జరిగి 
ఉండాలి. ఇది అసంభవం” 
అనుకుని ఆ ప్రయోగాన్ని పదే 
పదే చేసి చూసేడు. ప్రయో-
గంలో పొరపాటు లేదు. తను 
వాడిన అమ్మోనియం సయనేట్ 
కల్తీ సరుకు కాదు. అమ్మోని-
యం సయనేటుని వేడి చేస్తే 

యూరియా వస్తోం ది. యూరియా 
అంటే మూత్రంలో ఉండే 
ఒక రసాయన పదార్థం. ఇది 
జంతువుల శరీరంలో తయారయే 
పదార్థం. కనుక అనుమానానికి 
ఆస్కారం లేకుండా ఇది ఆంగిక 
వర్గా నికి చెందిన రసాయనం. 
గురువుగారైన బెర్జీలియస్ ప్రా-
ణాధార సిద్ధాం తం ప్రకారం ఇది 
అసంభవం. కాని ప్రయోగం 
సిద్ధాం తాన్ని తలదన్ని మరొక 
విధంగా చెబుతోంది. ప్రపంచం-
లో పాతుకుపోయిన ప్రాణాధార 
సిద్ధాం తానికి చుక్కెదురుగా ఉన్న 
ఈ ప్రయోగ ఫలితాలని 1828 
లో ఓలర్ ప్రచురించి విద్వత్ 
వర్గా లలో పెద్ద  సంచలనమే 
సృష్టిం చారు. చెరువు గట్టు కి 
బెజ్జం పడింది. గట్టు  తెగి వరద 

పొంగి పొర్లింది. ఓలర్ చూపిన 
దారి వెంట నడుస్తూ  ఇతరులు 
కూడ అనాంగిక పదార్థా లనుం-
డి ఆంగిక పదార్థా లని తయారు 
చెయ్యడం మొదలు పెట్టే రు. 
సాక్ష్ యాధారాలు నెత్తి మీద సుత్తితో 
మొత్తు తూ ఉంటే బెర్జీలియస్ 
తన తప్పుని ఒప్పుకోక తప్పలే-
దు. ఆంగిక రసాయనాలకీ ఇతర 
రసాయనాలకీ మౌలికంగా ఏమీ 
తేడా లేదనిన్నీ, రెండు వర్గా లలోని 
రసాయనాలు ఒకే ప్రాథమిక సూ-
త్రాలకి కట్టు బడి ఉంటాయనిన్నీ 
అందరూ ఒప్పుకున్నారు. అంటే, 
రసాయన ద్రవ్యాల తయారీలో 
ప్రాణికి ప్రత్యేకమైన పాత్ర 
లేదని తెలిసిపోయింది. అంటే 
రసాయన శాస్త్ర సూత్రాలతో ప్రాణి 
పుట్టు పూర్వోత్తరాలు అధ్యయనం 

చెయ్యవచ్చని తేలిపోయింది.
బెర్‌జీలియస్ ఇచ్చిన నిర్వచ-
నంలో లొసుగు ఉందేమో కాని 
ఆయన ఉటంకించిన “ద్వివ-
ర్గం రసాయనం” అన్న వాక్కులో 
దోషం లేదు. ఏతావాతా మనకి తె-
లిసినది ఏమిటంటే బెర్‌జీలియ-
స్ గుర్తిం చిన ఆంగిక ద్రవ్యాలన్ని-
టిలోనూ “కర్బనం” (carbon) 
అనే మూలకపు అణువులు తప్ప-
కుండా ఉండి తీరుతున్నాయి. 
కనుక “ఆంగిక రసాయనశాస్త్రం” 
అనటానికి బదులు “కర్బన రసా-
యనశాస్త్రం” అంటే సరిపోతుం-
ది కదా అని కొందరు సూచన 
చేసేరు. అప్పటికే అలవాటు 
పడిపోయిన పేరుని మార్చటానికి 
చాల మంది ఇష్ట పడలేదు. రస-
కంధాయంలో ఉన్న కథ మధ్యలో 
తర్కం కూడదని కాబోలు, ఈ 
రోజుల్లో  “ఆంగిక రసాయనశా-
స్త్రం” (organic chemistry) 
అన్న పదబంధానికే చలామణీ 
ఎక్కువగా ఉంది. కాని అప్పుడ-
ప్పుడు కర్బన రసాయనం అనే 
పేరుని కూడ వాడుతూ ఉంటాను. 

విశిష్ట  వరిష్ఠ  పాత్రికేయులు 
తిరునగరి ఉడయవర్లు

 టి.  ఉడయవర్లు గా ప్రసిద్ధు -
లైన తిరునగరి ఉడయవర్లు గారి 
గురించి రాయాలనితలపెట్టి -
నపుడు నాకు సాగర సంగమం 
సినిమాలో జర్నలిస్టు గా వేసిన 
శరత్ బాబు పాత్రగుర్తు కు 
వస్తుం ది.శరత్ బాబు ఎంత ని-
ష్ణా తుడైన జర్నలిస్ట్  అనేది ఆ 
పాత్ర ప్రమేయంలేకుండా కమల్ 
హాసన్ పాత్రద్వారా చెప్పిస్తా రు 
దర్శకులు విశ్వనాథ్ గారు. రాసిన 
వార ్తనాట్యం లోని లోపాలను 
ఎత్తి చూపి రాయడం అంటే ఆ 
నాట్యం గురించి క్షు ణ్ణంగా తెలిసి-
ఉండాలి.
మామూలు వార ్తలు రాయడం 
వేరు,సంగీతం, నాట్యం వంటి 
విశిష్ట  కళల గురించి కాని, వ్య-
క్తు ల గురించి రాయడం అందరి 
వల్లా  కాదు. అలాంటి విశిష్ట  
పాత్రికేయులుటి.ఉడయవర్లు  
గారు. ఏదైనా విశేష కార్యక్రమం 
ఉందంటే దాన్ని కవర్ చేయ-
డానికి పత్రికారంగం లోని వారికి 
గుర్తు కు వచ్చే పేరు ఉడయవ-
ర్లు  గారు.విషయపరిజ్ఞా నంతో 
మరియు భాషాపరిజ్ఞా నమురెం-

డింటి పై సాధికారము గలిగిన 
పాత్రికేయులే కాక వృత్తిపట్ల  ని-
బద్ధత కలిగినవారు కనుక నార్ల 
వెంకటేశ్వర్రావు గారి వంటి వారి 
ఆదరణ లభించింది. దశా-
బ్దా ల పాటు ఆంధ్రజ్యోతి పత్రి-
కకు ఆయన కంట్రిబ్యూషన్  
ఇంతాఅంతా కాదు.
నేను చాలాకాలం ఆ పత్రిక పా-
ఠకుడిగా టి.ఉడయవర్లు గా-
రు రాసిన అనేక ఆర్టికిల్స్చది-

వాను. పేరుతో ఎప్పటినుండో 
పరిచయమున్నా వ్యక్తి గతంగా 
ఇటీవలే కలుసుకోవడంజరిగిం-
ది. ఎందరో సాహితీ మూర్తు లను 
పరిచయం చేసిన మిత్రుడ తాళ్ల-
పల్లి  మురళీధర గౌడు గారే వీరిని 
పరిచయంచేసారు .
( మిగతా భాగం వచ్చే సంచిలో)

 ఎంతకాలంగానో 
ఎదురుచూసిన మన కలలు 
నేడు (25 జులై 2021) 
సాకారమయ్యాయి ` ఇటీవల 
మేము ‘రామప్ప’ గుడిలో 

ఆచార్య మత్స్యరాజ హరగోపాల్

విశ్వవిఖ్యాత వారసత్వ 
సంపదైన రామప్ప 
గుడిలో ఒకరోజు

గడిపిన రోజు జ్ఞా పకం 
వచ్చింది. తెలుగునాట 
కాకతీయ కళావ�ైభవానికి 
ప్రతీకగా నిలచిన ‘రామప్ప 
గుడి’కి అంతర్జా తీయ 

గుర్తింపు, ప్రపంచ వారసత్వ 
సంపదగా యునెస్కో  (Un-
esco) ప్రకటన భారతజాతికి, 
ముఖ్యంగా తెలుగువారికి 
ఎంతో గర్వకారణం.

తూర్పువ�ైపు మరియు 
మరో రెండువ�ైపుల 
ప్రవేశ ద్వారాలున్నాయి 
` గర్భాలయంలో 
(రుద్రేశ్వరస్వామి) శివలింగం 
ఆలయ స్థంభాలప�ై జీవం 
ఉట్టిపడే శిల్పకళా సౌందర్యం, 
స్వరాలు పలికే శిల్పాలు, 
రాతిస్తంభాలు, వాటిప�ై 
అద్భుతమ�ైన రామాయణ, 
భారత, శివపురాణగాథలను 
తెలియజేసే రమణీయ 
శిల్పాలు మమ్మల్ని 
మ ం త్ర ము గ్ధు ల్ని 

ఆలయ సంక్షిప్త  కళావ�ైభవం 
చరిత్ర మరియు కళ 

క్రీ.శ. 1213లో కాకతీయ 
రాజైన గణపతిదేవుని 
స�ైన్యాధ్యక్షుడు రేచర్ల 
రుద్రు డు నిర్మించాడని 
చారిత్రిక రికార్డు లద్వారా 
తెలుస్త ుంది ` ఎత్త ైన 
ప్లా ట్‌ఫామ్‌ప�ై నిర్మితమ�ైన 
ఈ గుడిలో గర్భాలయము, 
అ ం త రా ల య ము 
మరియు మరియు 
మ హామ ం ట పా లున్నా యి 
` ముఖ్యద్వారము 

గావించాయి. గర్భగుడిలోని 
శ్రీరుద్రేశ్వరస్వామి వారిప�ై 
దినమంతా వెలుతురు 
ఉంటుంది. ఆలయ 
బహిఃప్రా కారాలప�ై వివిధ 
భంగిమలతో ద్వాదశ 
నాట్యకత్తెల శిల్పాలు, వాటి 
ఆభరణాలు, గుడిలోకి 
వెళ్ళే ప్రవేశ మార్గంలో 
వరుసగా ఏనుగులు, 
తదుపరి గర్భాలయానికి 
అభిముఖంగా గల నందీశ్వర 
విగ్రహం అలనాటి కాకతీయ 
రాజుల శిల్పకళా వ�ైభవానికి 

నిదర్శనంగా నిలిచాయి. 
ప్రకృతి వ�ైపరీత్యాలకు 
తట్టు కునే విధంగా ఆనాటి 
అత్యద్భుత సాంకేతిక 
నైపుణ్యంలో రామప్ప గుడి  
నిర్మాణం జరిగింది.

కాకతీయ రాజుల 
నిర్మాణశైలిలో ఆవాసాలు, 
గుడి, కొలను ముఖ్యపాత్ర 
వహిస్తా యి. ఆలయ నిర్మాణం 
నక్షత్ర శైలిలో జరిగింది. 
ఆలయానికి కొద్దిదూరంలో 
ఈ ప్రాం తంలోని ప్రధాన 
చెరువ�ైన ‘రామప్ప సదస్సు’ 
వద్ద  పర్యాటక అతిధి గృహం 
కూడా ఉంది. ఆలయ 

గర్భగుడికి ఎదురుగా 
నున్న నంది విగ్రహం కూడా 
సజీవ శిల్పంలా తేజస్సులో 
ఉంటుంది. జైన బౌద్ధ  శిల్పాలు 
కూడా ఆలయ ప్రా కారాలప�ై 
కన్పిస్తా యి. సప్త  స్వరాలు 
పలికించే భాగవతంలోని 
కృష్ణలీలలు మహా 
అద్భుతంగా ‘శిల్పకళ’లో 
ప్ర తి బ ిం బ చే శా రా నా టి 
శిల్పులు.

రామప్ప గుడిలో చూడగలిగే 
కళాఖండాలు Tan-
gible సాంస్కృతిక 
విశేషాలు Intangi-
bleగా విభజింపవచ్చు ` 

కళాఖండాల్లో  నాట్యశాస్త్ రా నికి 
ప్రా ధాన్యం ఇవ్వడం స్పష్టంగా 
కన్పిస్త ుంది. భారత 
నాట్యం పేరిణి భంగిమల్లో  
శిల్పాలుండడం ఇక్కడి మరో 
విశేషం. ఆరు అడుగుల 
సూక్ష్మ శిల్పాల నుండి 
ఆరు అడుగుల ఎత్త ైన భారీ 
శిల్పాలు 600 (ఆరువందల) 
వరకు ఉన్నట్లు  
నిపుణులు పేర్కొన్నారు. 
గర్భాలయంలోని శ్రీ 
రుద్రేశ్వరస్వామి వారి 
ముందున్న రంగమంటపం, 
మన దేశంలోనే అతి 
పెద్దదని కూడా నిపుణులు 
చెబుతున్నారు. ఈ మండపం 

మధ్యనున్న నాలుగు 
స్థంభాలు, దూలాలు, ప�ై కప్పు 
రాళ్ళలో మన ప్రతిబింబం 
ప్రస్ఫుటంగా కన్పిస్త ుంది. 
అంతటి నునుపుదనం 
అలనాటి కళాత్మక వ�ైభవానికి 
తార్కాణమని చపె్పక తప్పదు. 
దూలాలప�ై శివ కల్యాణం, 
బ్రహ్మవిష్ణు వుల మధ్య 

నటరాజు, ఏకాదశ రుద్రు లు, 
త్రిపురారి, నందీశ్వర, 
బ్రహ్మ విష్ణు  దిక్పాలకులు, 
సప్తర్షు ల, గజసంహారం 
లాంటి శివపురాణ గాథలు 
చిత్రా లను చెక్కినారు. 
ఇలాగే రామాయణ, భారత, 
భాగవ తాది గ్రంథాల 
ఆధారంగా వందలాది 

శిల్పకళాఖండాలు మలచ 
బడ్డా యి. విశ్వ విఖ్యాతమ�ైన 
ఖజురాహో  (మధ్యప్రదేశ్‌) 
ఆలయాలు ఇండో  ఆర్యన్‌ 
శిల్పకళా రీతిలోని 
కామసూత్ర ప్రా ధాన్యత కల్గిన 
కళాకృతులైతే, రామప్ప 
దేవాలయాలు, అందుకు 
భిన్నంగా ఇతిహాస గాథలు, 

నృత్య భంగిమలతోపాటు 
జీవన విధానాన్ని ప్రబో ధించే 
అపురూపమ�ైన శిల్పకళ 
రామప్ప ఆలయంలో కొన్ని. 
ఇలా చెప్పుకుంటూపో తే ఈ 
చిన్న వ్యాసంలో కుదరని 
పని.

ఆలయ నిర్మాణంలో ముఖ్య 
విశేషాలు ` యునెస్కో 
గుర్తింపుకు కారణాలు

ఈ అద్భుత రామప్ప 
ఆలయ నిర్మాణం నేటి 
శాండ్‌లాక్స్‌ టెక్నాలజీ 
వినియోగించారని నిపుణుల 

అభిప్రా యం. పునాదులను 
బాగా అవసరమ�ైన లోతులో 
త్రవ్వి, అందులో ఇసుక 
నింపి, తడిగా ఉండాలని 
జాగ్రత్తలు తీసుకుంటూ తడి 
ఇసుకప�ై రాతి కట్టడమేనని, 
అందుకే నేటికి కూడా ఈ 
గుడి దృఢంగా ఉన్నట్లు  వారు 
తెలుపుతున్నారు.

కాకతీయ చక్రవర్తు ల 
కళాప్రా భవానికి దర్పణంగా 
నిలిచిన ‘రామప్పగుడి’ 
విశ్వవిఖ్యాత నిర్మాణంగా 
గుర్తింపబడడానికి ఆలయ 

ప్రత్యేక నిర్మాణ శైలి కారణం.

ఆలయ శిఖరాన్ని నీళ్లలో 
తేలియాడే తేలిక�ైన, 
బరువులేని ఇటుకలు 
వాడడం, ఎందుకంటే 
ఇలాంటి తేలిక�ైన ఇటుకలు 
మరెక్కడా వాడినట్లు గా 
ఆధారాలు లేవు. వీటిని ఎలా 
తయారుచేశారో కూడా నేటికి 
అంతుపట్టడం లేదు. రామప్ప 
గుడిలో విశ్వవ్యాప్తం గా 
కఠిన శిలగా ఖ్యాతిగాంచిన 
నల్ల రాయి Black Dola 
Rite తో అద్భుత శైలిలో 

ఎక్కడ కానరాని అందమ�ైన 
శిల్పకళాకృతులను మలచిన 
తీరు.

ఇవి ప్రపంచంలోని మిగతా 
కట్టడాలకన్నా భిన్నంగా 
యునెస్కో  పరిభాషలో 
Out Standing Univer-
sal Valueఉన్నందున 
2020 సంత్సరానికిగాను 
మన రామప్పగుడికి 
హో దా లభించింది. దగ్గర్లో నే 
ప్రా కారంలో కామేశ్వర, 
కాటీశ్వర ఆలయాలు కూడా 
రామప్ప ఆలయ పరిధిలోకి 
తీసుకురావడం జరిగింది. 
సాంస్కృతిక సంపదను 
పరిరక్షిస్తూ , ఆ వారసత్వాన్ని 
భా వి త రా ల వా రి కి 
అ ం ది ం చ డ మే 
ఐక్యరాజ్యసమితి, విద్యా, 
వి జ్ఞా న ( ప రి శో ధ న ) , 
సాంస్కృతిక సంస్థ  (Unesco) 
ప్రపంచ వారసత్వ కట్టడాల 
ఎంపిక ముఖ్యేద్దేశ్యం....

దగ్గర్లో నే తెలంగాణాలో 
ప్రసిద్ధమ�ైన ‘సమ్మక్క ` 
సారలమ్మ’ వన దేవతల 
గుళ్లు  కూడా చూడవచ్చు. 

ముగింపు

కి.మీ. రోడ్డు  మార్గంలో, 
కాజీపేట వరంగల్‌ మార్గంగా 
ర�ైలులోను వెళ్లి, అక్కడి నుండి 
రోడ్డు  మార్గంగా వెళ్ళాలి. 
వరంగల్‌లో వేయికాళ్ళ 
మంటపడం, ఓరుగల్లు  కోట 
చూడదగినవి. వరంగల్‌ 
సమీపంలో విమానాశ్రయ 
నిర్మాణ ప్రయత్నం 
జరుగుతుంది. అదే జరిగితే 
‘రామప్ప’ ‘శిల్పి’ ద్వారా 
నిర్మితమ�ైన విశ్వవిఖ్యాత 
‘రామప్పగుడి’ని సందర్శించే 
జాతీయ, అంతర్జా తీయ 
యాత్రికులకు ఎంతో 
ఉపయోగం. ‘భారత్‌’లో  39వ 
ప్రపంచ వారసత్వ కట్టడిగా 
మన తెలుగు రాష్ట్ రా లలో 
మొదటిదిగా నిలిచిన 
‘రామప్పగుడి’ కావడం ఎంతో 
సంతోష కరమ�ైన విషయం. 
కేంద్ర, రాష్ట్ర  ప్రభుత్వాలు ఈ 
ప్రాం తానికి చేరుకోవడానికి 
అనువ�ైన మార్గా లు, 

వసతులు కల్పించి మన 
భారతీయ కళావ�ైభవానికి, 
వారసత్వ సంపదకు ప్రతీకగా 
నిలిచిన రామప్ప గుడిని 
సందర్శించే యాత్రికులను 
ప్ రో త్సహించాల్సిందే.

ప్రా చీన భారతీయ 
శిల్పకళా వ�ైభవాన్ని 
ప్రత్యక్షంగా చూడాల్సిందే. 
రామప్ప ఆలయ స్థపత్రి 
పేరిత నిర్మితమ�ైన 
రు ద్రే శ్వ రా ల యాన్ని  
(రామప్పగుడిని) తీరికగా 
సందర్శింప వలసిందే. 
చారిత్రక, సాంస్కృతిక, 
ప్రా ధాన్యం కలిగిన మన 
ప్రా చీన భారతీయ కట్టడాలకు 
కూడా అంతర్జా తీయ 
స్థా యిలో గుర్తింపు 
తేవడానికి మన ప్రభుత్వాల 
భవిష్యత్‌ కార్యక్రమంగా, 
యుద్ధప్రా తిపదికగా చేపట్టడం 
నేడు ఎంతో అవసరం.

ఆచార్య మత్స్యరాజ 
హరగోపాల్‌

hargopal48@gmail.com

94904 24040

  సత్యాపురంలో సంపత్ అనే 
పిల్లవాడు ప్రభుత్వ పాఠశాలలో 
ఏడోతరగతి చదువుతున్నాడు.
వాడినాన్న గారు ఓచిన్న ప్రైవేట్ 
కంపెనీలో చాలాచిన్న ఉద్యోగం 
చేస్తు న్నాడు.వాడి అమ్మగారు  
చాలా పొదుపుగా సంసారాన్ని  
గుట్టు గా నడుపుకు వస్తు న్నారు,
వారికి వచ్చే సంపాదనతో.సంపత్ 
నాన్నగారి జీతం వారి అవసరాల 
కు బొటాబొటిగా సరిపోతుం-
ది. సంపత్  అమ్మగారు సుశీల-
మ్మ గారికి పుట్టు కతోనే పొదుపరి 
తనం, పొందిక అనే కళలు  
అబ్బినందున  వారి సంసారం 
ఎంతో గుట్టు గా సాగిపోసాగింది. 
ఆమె  తమ ఇల్లు   చాలాచిన్న-
దైనా ఇంటిని ఎంతో అందంగా, 
పరి శుభ్రంగా ఉంచగలిగేది. 
ఇలా  హాయిగా సాగిపోతున్న 
వారి ఇంట్లో  సంపత్, తమ క్లా స్ 
పిల్లలందరితోపాటుగా  టూర్ 
కు వెళ్ళాలని పట్టు  పట్ట డంతో  , 
ఇబ్బందులు, కష్టా లు మొదల 
య్యాయి. 
      సంపత్ స్కూల్ కు  క్రొత్త-
గా వచ్చిన  సైన్స్ టీచరుగారు   
'ఏమోయ్! పిల్లలూ అందరూ 
తప్పక సైన్స్ టూర్ కు వచ్చి 

 ఆదూరి హైమవతి       

 ఏది  సంపద? 

తీరాలి. మనం చాలా విషయాలు 
చూసి నేర్చుకోవలసి ఉంది.
మీరు అమ్మానాన్నలను ఇబ్బంది 
పెట్ట క, మీకు  మీ తల్లి దంద్రులు 
ఇచ్చే 'జేబు డబ్బు'లోంచీ, పం-
డుగలకు  బట్ట లు  కుట్టిం చుకోక 
దాచుకుని  ఆడబ్బుతో మీ టూర్ 

ఖర్చులు  పెట్టు కోండి. పొదుపుగా 
ఈ నెలంతా  డబ్బు కూర్చుకు-
ని, టూర్ కు తయారవండి. కానీ 
అందరూ తప్పకరాను ప్రయత్నిం
చండి.  మీకేదైనా ఎలాంటి 

ఇబ్బంది కలిగినా నాతోకానీ, మన 
హెడ్మాస్టర్ గారితోకానీ చెప్పండి"  
అని సైన్స్ టీచర్ గారు పిల్లలంద 
రికీ ఎంతో వివరంగా చెప్పారు.  
  ఆరోజే సంపత్ ఇంట్లో  కల్లో లం 
మొదలైంది.సంపత్ ఇంటికిరా-
గానే, 

       "అమ్మా! అమ్మా! మా క్లా స్  
పిల్లల మంతా కలసి టూర్ వె-
ళుతున్నాం. నాకు ఖర్చులకు 
కొంతపైకం కావాలి. ఆ డబ్బు 
నాన్నగారిని అడిగి నా కిస్తే , నేను 

స్కూల్లో , మా సైన్స్ టీచర్ గారికి 
కట్టే స్తా ను. నేనే ముందు కట్టా లి 
అందరికంటే, అందుకే రేపే నా-
న్నగారిని అడిగి, ఆడబ్బు నాకు 
ఇఫ్ఫించు" అని సంపత్, అమ్మ 
మనస్సులో కల్లో లం రేపాడు. 
సుశీలమ్మ తమ బిడ్డడికి, తమ 
ఇబ్బందులగురించీ, తమపేదరి-
కం గురించీ, ఏనాడూ  తెలీకుండా 
జాగ్రత్త పడటం వలన తాము 
అంత డబ్బు కట్టే స్థితిలోలేమని   
వాడికే మాత్రమూ  అర్ధం కాలేదు.
అందుకే ఇంటికి రాగానే బాల్య 
చాపల్యంవలన, వాడు అమ్మను 
డబ్బు గురించీ అడిగేశాడు. 
       ఆ క్షణంలోనే సుశీలమ్మ 
తానెంతో తెలివి తక్కువగా వుండి, 
సంపత్ కు తమ పరిస్థి తి గురించీ 
తెలియ జేయనందుకు మొద-
టిసారిగా ఎంతో చింతించింది. 
పిల్లలు పెరిగే కొద్దీ  వారి కుటుంబ  
స్థితి గురించీ తెల్పడం తల్లి  బా-
ధ్యతని ఆమెకు అప్పుడే అర్ధం-
కాసాగింది. తండ్రి ఆదాయం 
గురించీ, పెరిగే పిల్ల  లకు చెప్పి 
ఆదాయానికి తగిన విధంగా 
తాము ఖర్చులు పెట్టు  కోవసి  
ఉన్నదని  బిడ్డలకు తల్లే  చెప్పా-
లని ఆమెకు తన ఇంకో  బాధ్యత  
క్రొత్తగా అవగాహన ఐంది.                       
  దీనికి తగిన ఉపాయం ఆలో-
చించడం ప్రారంభించిం-
ది  ఆమె.  తమ చిన్నతనం లో, 
తన తల్లి   ఎప్పుడూ-'ఉన్నదాం-
ట్లో  సర్దు కు పోడం'- అనేమాట 
అంటూండటం, సుశీలమ్మ
గారికి గుర్తు కు వచ్చింది. 
అంతేకాక ఆమె ఎవరి పుట్టి న-

రోజుకు, వారికి బట్ట లు కుట్టిం చి,  
వచ్చే పుట్టి నరోజు వరకూ వారు ఆ 
బట్ట లను జాగ్రత్తగా వాడుకోమని 
చెప్పేవారు.  ఇంట్లో  ఉన్న వస్తు వు-
లు ఏమేంటో, వాటిని ఎంతకాలం 
ఎలా  జాగ్రత్తగా  ఎలా వాడుకోవా-
లో, ఎలా జాగ్రత్తగా ఉంచుకోవా-
లో కూడా తమకు అర్ధమయ్యేలా 
చెప్పే అమ్మ మాటలన్నీ ఆమెకు 
మనస్సులో కదలసాగాయి.  
తానింత కాలం అమ్మ మాటలు 
మరచి, తన బిడ్డడికి  తన ఇంటి 
విషయాలన్ని చెప్పక  దాచి ఆ 
పసిమనస్సుకు తమ ఆర్ధికస్థితి 
గురించిన, అసలు విషయం తె-
లియజేయనందుకు  సుశీలమ్మ 
గారెంతో బాధపడి, ఆరాత్రంతా 
తన తల్లి ని స్మరిస్తూ , తనకో దారి 
చూపమని, భగవంతునితో పాటు 
గా తల్లి ని కూడాప్రార్ధిస్తూ   గడిపా-
రామె. 
   ఆరాత్రి కలలో ఆమెకు, ఆమె-
తల్లి   కనిపించి, ఆశీర్వచనాలు 
అందించారు. చిన్నతనంలో 
తమకు చెప్పిన కధలు అనేకం 
సుశీలమ్మ గారికి కలలో తన 
ఆమెతల్లి ని చూడగానే గుర్తు కు 
వచ్చాయి. ఎంతో ఉత్సాహం గా  
ఆమె నిద్రలేచి, తన నిత్య కృత్యా-
లలో మునిగిపోయారు. సంపత్  
నిద్రలేచి, తనపనులన్నీ ముగిం-
చుకుని, అమ్మ పెట్టి న  మజ్జి గ 
అన్నంతిని, మధ్యాహ్నభోజనానికి 
చపాతీలు బాక్స్ లో తీసుకుని, 
అమ్మను, స్కూల్ లో టూర్ కోసం  
కట్ట వలసిన  సొమ్ము గురించీ 
అడిగాడు.  
         సుశీలమ్మ గారు, నవ్వుతూ 

"సంపత్!  ఈరోజు సాయంకాలం 
నీకు సొమ్ము ఇచ్చేప్రయత్నం 
చేస్తా ము. నీవు సంతోషంగా 
స్కూలుకు  వెళ్ళిరా!" అని 
చెప్పారు. 
                      సంపత్,  స్కూల్ 
కెళ్ళి సాయంకాలం, తిరిగి వచ్చి 
"అమ్మా!, అమ్మా! సొమ్ము తీసి 
ఉంచావా?" అని అడిగాడు.                                                           
ఆమె "సొమ్ము ఇంకా అందలే-
దురా!  చూద్ద ాం రేపటికి అందు 
తుందేమో --" అని చెప్పారు. 
మరునాడు ఉదయాన్నే , సంపత్ 
తిరిగి తల్లి ని డబ్బుగురించీ 
అడిగాడు.
        ఆమె "సంపత్ ! నాన్నగారి 
జీతం ఈ నెల మన ఖర్చులకే
సరిపోదు. ఐతే నాన్నగారి  ఆఫీ 
సులో ఒకరిని, కొంత డబ్బు 
అప్పుగా ఇవ్వమని అడి గారుట, 
ఆ డబ్బు సమకూరితే రేపు నీకు 
సొమ్ము సర్దు తాము" అని తల్లి  
చెప్పిన మాటలతో, సంపత్ 
విసుగ్గా  ముఖం పెట్టి  వెళ్ళాడు. 
  మరునాడు సంపత్ మళ్ళీ డబ్బు 
ప్రస్తా వన తేగా 
      " సంపత్! సొమ్ము అందలే-
దురా--" అనిచెప్పారు ఆమె. 
"అమ్మా! అందరూ డబ్బు కడు-
తున్నారు, నేనే వెనుక బడిపో-
తున్నాను  అందరూ నన్ను చూసి 
నవ్వుతున్నారు--  కొందరైతే 
'డబ్బు లేని సంపత్, సొమ్ము 
లేని సంపత్' అని వెక్కిరిస్తు -
న్నారు. ఏమి చేయను? నాకు 
చాలా ఏడుపు వస్తు న్నది --" అని 
సంపత్ బాధ పడుతుంటే -- 
తనకూ బాధ కలిగినా, బయటికి 

కనిపించనీయక, సుశీలమ్మగారు 
నవ్వుతూ --
       "సంపత్! సంపద అంటే- 
డబ్బే అనే  వారికి -- సంపద 
గురిచీ  అసలేమీ తెలీ దనుకో-
వాలి. సంపద అంటే -- గుణ 
సంపద, శీలసంపద, విద్యా-
సంపద, ఆరోగ్య సంపద, ఏ 
అవిటి తనంలేని, లోపంలేని, 
సంపూర్ణ అవయవ సంపద --ఈ 
విషయాలు మీ స్నేహితులంద-
రికీ చెప్పు. వారికి సంపద గురిచీ 
ఏమీ తెలీనట్లుం ది" అని తల్లి  చె-
ప్పగానే --
     'మా తరగతి లోఒక పిల్లవా-
నికి ఒకే కన్ను ఉంది. వాడిని 
అందరూ 'శుక్రాచార్యు' డని 
పిలుస్తుం టార. మరొకడికి  
చెముడు  వాడిని అందరూ -' 
శభ్ద  భేదు'డని అంటుంటారు.
మాక్లా స్ లో ఒకడు చాలా 
అందంగా ఎర్రగా ఉంటాడు.
వాడిని అందరూ 'రాకుమారు' 
డని అంటుంటారు.వాడి అసలు 

పేరే అందరూ మరచి పోయారు'   
అని చెపుతున్న సంపత్ తో --
         "అలా అవిటి పిల్లల్ని 
ఎగతాళి చేయడం ఎంత తప్పు! 
--మీ స్కూల్ మాస్టర్లకు ఎవ్వరూ 
చెప్పలేదా?" అని అడిగింది,  సు-
శీలమ్మగారు". 
"లేదమ్మా! వాళ్ళెవ్వరూ మా మాస్ట-
ర్లముందు ఏమీ అనరు. చాటుగా 
అంటుంటారు, ఎవ్వరూ మా మా-
స్టర్లకు చెప్పరు. ఎందుకంటే, ఆ  
'రాకుమారు'  డని పిలిచేవాడు-
చాలా  బలవంతుడు.  వాడు మా-
స్టర్లకు  ఎవరైనా చెపితే వాళ్ళను 
తంతాడని అందరికీ భయం",  
అని తల్లి కి చెప్పాడు సంపత్.   
సుశీలమ్మగారు,
"సంపత్ ! నీవోపనిచేయి. అతని 
తో స్నేహంగా నేఉంటూ -మంచి 
గా మాట్లా డుతూ  అతనికి అర్ధ-
మయ్యేలా  తెలియ చెప్పడం స్నే-
హితునిగా నీ బాధ్యత ---", అని 
ఆమె సంపత్ కు అతనితో ఎలా 
మెలగాలో తెలియచెప్పింది. 

                

దీనివల్ల  తన బిడ్డకూ,  తమ ఆర్ధిక 
పరిస్థితి గురించీ బాగా తెలియ 
చెప్పవచ్చని ఆమె భావించింది. 
   సంపత్ తల్లి  చెప్పిన విధంగా 
ఆ ' రాజకుమార్ ' అని అందరూ 
పిలిచే ఆ పిల్లవానితో చాలా 
స్నేహంగా మెలగసాగాడు.  రాజ 
కుమార్ కూడా సంపత్ తో 
మంచిగా ఉండసాగాడు.
 ఒకరోజున అందరూ లంచ్ 
చేసే సమయంలో, రాజకుమార్ 
--"సంపత్! ఈ శుక్రాచార్యునికి  
రెండోకన్ను  వస్తే ఎలాఉంటుం-
దంటావ్? అప్పుడు వీడిని మనం 
ఏమని పిలవాలి?" అన్నాడు.
   సంపత్ కు చాలాబాధకలిగిం-
ది. తనతోటి పిల్లవాడ్ని  అలా 
బాధించడం, అవయవ లోపం 
పేర పిలవడం తగనిపని, అమ్మ 
చెప్పినట్లు  చేసి ఈ రాజకుమార్ కు 
తెలియజేసి, మంచిగా మార్చడం 
స్నేహితునిగా తన బాధ్యత' అని 
ఆలోచించాడు సంపత్. 
    "రాజ్ కుమార్! ఈరోజు మన  

తెలుగు టీచర్ గారు  'దధీచి  
'కధ చెప్పారు గదా! ఆమహా-
నుభావుడు  అందరి కోసం తన 
ప్రాణాలనే అర్పించి తన వెన్నె-
ముకతో ఇంద్రునికి  వజ్రాయుధం 
చేసుకుని దుష్టు లను సంహరిం 
చను  సహకరించిన త్యాగి అనీ,
ఇతరులకోసం, ముఖ్యంగా స్నేహి 
తులు, బంధువులు, దీనులకో-
సం, అసహాయులకోసం సేవ-
చేసేవారు  గొప్పపేరుతోపాటుగా 
దైవ కృపకు పాత్రులౌతారని  మన 
టీచర్ గారు ఎంతో బాగాచెప్పారు. 
అప్పుడు నాకేమనిపించిందంటే 
- మనం ఎవరికైనా మన అవయ 
వాలను దానంచేస్తే ఎంతో మంచి 
పేరు వస్తుం దికదాని--.మన క్లా స్ 
లో ఉంటున్న ఈ  ఒకే కన్ను ఉన్న 
వానికి మనలో ఒకరం ఓ కన్ను 
దానంచేస్తే మనకెంత మంచి 
కీర్తి  వస్తుం దోగదా! --ఏమంటావు 
రాజ్ కుమార్?", అన్నాడు, లంచ్ 
చేస్తు న్న, తన స్నేహితునితో 
నిదానంగా సంపత్. పిల్లలంద-
రూ సంపత్ మాటలకు ఆశ్చర్య-
పోయారు.
           రాజకుమార్  ఆశ్చర్యం-
గా  "సంపత్! ఏమంటున్నావు 
నీవు,   మనలో ఒకరం మన ఒక 
కన్నును వాడికి దానం చేయా-
లంటావా? దానివల్ల  మనం ఎంత 
అసహ్యంగా కనిపిస్తా మో ఒక్కసా-
రి ఆలోచించావా? - - -- అపుడు 
మనల్ని ఇతరులు 'శుక్రాచార్యు' 
డని పిలవరూ!"  అన్నాడు. 
 "రాజకుమార్! మనం చేసేది 
సేవ ఐనపుడు ఎవరు ఎలాపిలి-
స్తే మనకేం? పైగా నీవంటి వాడిని 

ఎవరు అంత ధైర్యంగా'నిక్  నేం' 
తో  పిలువ గలరు చెప్పు  --? " 
అన్నాడు సంపత్.  
 "అదేమోరా!  పైగా ఆకాలంలో 
గనుక 'ధధీచి' అనేముని  తన 
ప్రాణాలు విడచి వెన్నెముక 
ఇచ్చాడు. పేరూ వచ్చింది.ఈ కా-
లంలోఎవర్రా! ఆదాయం లేకుం 
డా ఊరికే దాన ధర్మాలు చేసేది, 
పైగా శరీర అవయవాలు!! "
     " అన్నట్లు  చెప్పడం మరచాను  
మనమాటల్లో పడి, -మానాన్న-
గారి  ఆఫీసులో ఒకరికి, చాలా 
ధన వంతులుట,  వారిపిల్లవాని-
కి  రెండు కళ్ళూ లేవుట, ఎవరైనా 
ఒక్క కన్ను దానం చేస్తే   రెండు 
లక్షలు ఇస్తా రుట -- మీకు తెల్సిన 
వారెవరైనా ఉంటే చెప్పమని చె-
ప్పారుట, మానాన్న గారితో --ఏం 
రాజ్ కుమార్! మనలో ఎవరైనా 
సరే ఓకన్ను దానంచేద్దా మా! రెం-
డులక్షలూవస్తా యి, మంచి పేరూ 
వస్తుం ది ....ఏమంటారు?.."  
అన్నాడు సంపత్. 
        " డబ్బు కోసమని మన అందం 
పోగొట్టు కుంటామా!  నీమాటలు 
చాలాచిత్రంగా ఉన్నాయి...." 
అన్నారు స్నేహితులు.
        " మరైతే --మా అమ్మ గారు 
రోజూ వెళ్ళే వేంకటేశ్వరస్వామి  
గుడిలో ఓ భక్తు రాలు ప్రతిరోజూ
స్వామి వారిని --' స్వామీ!  మా-
బిడ్డకు ఎవరైనా ఓ కిడ్నీ దానం-
చేస్తే దానికి బదులుగా ఐదు 
లక్షలు ఇస్తా ము' అని వేడు 
కోడం విన్నదిట!  పోనీ  మన-
మెవరమైనా ఓకిడ్నీ ఇస్తే  దానికి 
బదులుగా మనకు ఐదు లక్షలు 

వస్తా యి కదా? పైగా కన్నులా కిడ్నీ 
పైకి కనిపించేది కాదు గనుక, 
మన అందం  ఏమీచెడదు, 
మనల్ని  ఎవ్వరూ  ఏమీ ఎగతాళి 
చేయలేరు" అని అడిగాడు 
సంపత్.            
వెంటనే  పిల్లలంతా "ఏంటి 
సంపత్! ఇలాచెప్తున్నావు? కిడ్నీఇ-
చ్చేస్తే, ఎంతప్రమాదం? ఉన్న ఆ 
ఒక్క కిడ్నీ  ఎప్పుడనా  చెడిపోతే 
మనగతేంటి? మనం చిన్నపిల్ల-
లం, మన జీవితం ఎంతో ఉంది, 
మనం పెరిగి పెద్దయ్యి, ఉద్యో-
గాలు చేసి, మన  అమ్మ, నాన్న-
ల్ని పోషించాలి గదా? మరి కోరి 
అంగవైకల్యం  తెచ్చుకుంటామా, 
చెప్పు?" అన్నారు.
   " చాలా డబ్బు వస్తుం ది కదా!   ఆ 
డబ్బుతో మనం హాయిగా జీవిం-
చవచ్చు గదా!  ఇహ చదువులు, 
ఉద్యోగాలు  చేయవలసిన పని 
మనకు ఉండదు, పైగా ఎంత 
మంచి పేరు! టి.వి. చానల్స్   
లోనూ, వార్తా  పత్రికల్లో నూ  అంతా 
మనగురించే, మనఫొటోలు 
పడతాయి, మనకు ఎంతోమంది 
సన్మానాలు చేస్తా రు, అబ్బో  
ఎంత బావుంటుందో, ఊహించు 
కుంటుంటేనే ఎంతో సంతో షంగా 
ఉంది సుమా!" అని అందరి 
వంకా చూశాడు, సంపత్.
   "చూడు సంపత్! వాటన్నింటి 
వల్లా  కలిగే సంతోషంకంటే, మన 
ఆరోగ్యం మనకు ముఖ్యం  కదా! 
పైగా మనం ఇంత చిన్నతనం 
లోనే అంత డబ్బు సంపాదిం-
చాల్సిన అవసర మేంటి ? మన 
అమ్మ నాన్నలు మనకు కావల్సిన 

వన్నీ సమకూరు స్తూ నే ఉన్నారు 
కదా!" అన్నాడు రాజ కుమార్ .
         "అది సరే, రాజకుమార్!
 మనం అందరిలో గొప్ప అనిపిం 
చుకోడం, ఎంతో క్రేజీగా ఉండ 
దూ!,  చూడూ నిన్నందరమూ, నీ 
అసలు పేరే మరచి పోయి 
'రాజకుమార్' అనిపిలుస్తుం -
టే,  నీకెంత క్రేజ్ గా ఉంటున్న-
దో! అలాగే నీవంటి అందగాడు, 
బలమైన వాడు, చిన్న వాడు, ఒక 
పిల్ల  వాని ప్రాణం నిలపను, కిడ్నీ 
దానం చేస్తే, డబ్బు తీసుకోడం వే-
రేమాటనుకో,  అందరూ నిన్నెంత 
పొగుడుతారో ఆలోచించు" అని 
చెప్పాడు  సంపత్.
    "సంపత్! ఆరోగ్యమే మహా 
భాగ్యమని మన టీచర్స్ చెప్తుం 
టారుకదా! ఆరోగ్యం లేని డబ్బెం-
దుకురా!-" అన్నాడు రాజకుమార్.
"కానీ ఎంత మంచి పేరు 
వస్తుం దో, ఎంత కీర్తి  వస్తుం దో 
అది ఆలో చించు, మనం  దేనికీ 
అమ్మానాన్నల్ని డబ్బు అడగక్కర్లే-
దు, ఎన్ని టూర్ల కైనా వెళ్ళవచ్చు,  
ఎంత డబ్బయినా  ఖర్చు చేయ 
వచ్చు" అన్నాడు సంపత్. 
         "లేదురా! అలాంటి పని మేం 
చేయలేం.  నీవూ అలాంటి ఆలో-
చనలు మానేయి..." అన్నారు 
స్నేహితులు. 
    "మరి మనం, మన అవయ 
వాలను దానంచేసి, డబ్బు వస్తూ -
న్నా, వద్దను కుంటున్నామే, దేవు 
డే పుట్టు కతో నే,  కొందరికి   కొన్ని 
అవయవ లోపంతో పుట్టి స్తే వారిని 
మనం నిక్ నేం స్  పెట్టి  పిలు-
స్తుం టే, వారెంత బాధ పడతారో, 

ఎప్పుడనా, మనం ఆలోచిం-
చామా?  పాపం అలా పుట్ట డం 
వారి తప్పు కాదు కదా?"  అన్నాడు 
సంపత్, అందరినీ, ముఖ్యంగా  
రాజ్ కుమార్ ని చూస్తూ .
       రాజ్ కుమార్ తో పాటుగా, 
స్నేహితులంతా ఒక్క నిముషం 
ఆలోచించి,  "ఔనురా! పాపం 
ఇంత కాలం మనం ఎందరినో 
సరదాకు నిక్ నేం స్ పెట్టి  పిలిస్తూ  
.. అల్లరిపెట్టా మేతప్ప వారెంత 
బాధ పడుతున్నారో ఆలోచిం-
చలేక పోయాం. ఇహ నుంచీ  
మనం ఎవ్వర్నీ వారి అసలు పే-
ర్లతోనే పిలుద్ద ాం. ఎవరైనా అలా 
పిలిస్తే, వాళ్ళ పని నేను పడతాను.
జాగ్రత్త ..!"  అన్నాడు ఉద్రేకంగా 
రాజకుమార్.
    "మరి నిన్ను ఏమని పిలవాలో 
అదీ చెప్పు, లేకపోతే మమ్మల్ని 
తంతావేమో " అన్నాడు సంపత్.        
రాజ్ కుమార్ సీరియస్ గా            
"ఔనురా!  నన్నందరూ ఈరోజు 
నుండీ  'రంగా!'  అని నా అసలు 
పేరు తోనే పిలవండి  లేదా మీ 
అందరికీ నా చేతుల్లో  దెబ్బలు 
తప్పవు" అన్నాడు రాజకుమార్,--
కాదు -కాదు    --రంగా, నవ్వుతూ.
అందరూ
 "సంపత్! మా అందరికీ  మా-
తప్పులు తెలిసేలా వివరంగా 
చెప్పి మమ్మల్ని బాగు  చేసిన 
నీవు నిజంగా సంపత్ వేరా! రాత్రి 
మాబామ్మ కూడా- సంపత్ అంటే  
-- మంచి గుణాలూ  ఉన్నవాడని   
చెప్పింది. అందు కే అంటున్నా-
ను. నీవు నిజమైన  సంపత్ వని --" 
అని ఓకుర్రవాడు  అంటుండగా,  

సంపత్ " పదండిరా బెల్ కొట్టా రు 
మనం మాటల్లో  పడి గమనిం-
చనే లేద"  అనగానే అందరూ 
గబగబా సంచులు సర్దు కుని క్లా -
సుల్లో కి వెళ్ళారు.  
 సైన్స్ టీచరుగారు "పిల్లలూ! 
మన టూర్ కాన్సిలైంది. మీడ-
బ్బంతా తిరిగివచ్చి తీసు కెళ్ళండి. 
ఎందుకంటే సమయం తక్కు-
వగా ఉంది, పెద్దపరీక్షలు వచ్చే-
స్తు న్నాయి, వచ్చే సంవత్సరం 
వెళదాము. మీరంతా డబ్బు 
దాచుకోండి, మీ ఇళ్ళలో మీ 
కిడ్డీ బ్యాంకులలో  --" అని సైన్స్  
టీచర్ గారు, ఎవరి డబ్బు వారికి 
ఇచ్చేశారు. ఇంటి కెళ్ళి అన్ని 
విషయాలూ  అమ్మకు చెప్పగా-
నే, సుశీలమ్మగారు తల భారం 
దిగి, గండం గట్టెక్ కినందు కెంతో 
సంతోషించి, దేవునికి మనస్సు 
లోనే కృతజ్ఞతలు చెప్పుకుని, 
ఆరోజు నుండే తమ ఆర్ధిక పరి 
స్థితి పిల్లవానికి, తెలియపరచా-
లని ర్ణయించుకున్నారు ఆమె. 
నీతి ---మానసికంగా బాధించడ-
ము కూడా హింసే!
ప్రశ్నలు-1.సంపత్ ఇంట్లో  కల్లో లం 
ఎందుకుమొదలైంది?
2.సుశీలమ్మ ఎందుకు 
చింతించింది?
3.సుశీలమ్మ సంపదకు అర్ధం 
ఎలాచెప్పారు?
4.రాజ్ కుమార్ ఎలాంటివాడు?
5.తోటివారిని బాధపెట్టి నట్లు   పి-
ల్లలెలా తెల్సుకున్నారు?     
      బాలలూ!  మళ్ళీ వచ్చే నెల 
        ఇంకో మంచి కథతో మీ       
        ముందుకు వస్తా ను.

 హేయమైన చర్య 

 శృంగవృక్షం గీతాలత

అమాయకపు ప్రాణి తనను తాను 
కాపాడు కోవడం మాని 
పరులకు సాయం చేసే పరోప కార 
బుద్ది   ,బుద్ది మాంద్యానికి ప్రతీక 
ఈ కాలంలో ‌చెరపకు-
రా చెడేవు అన్న రోజులు పోయి  
చెరపుమురా బాగు పడేవు అన్న 

దిక్కు మాలిన రోజు లివి  
ఏ ఎండకు ఆ గొడుగు పట్టి 
బతుకు లీడ్చే కాలమిది 
ఎంత సిగ్గు  మాలిన పనినైనా 
నిస్సిగ్గు గా చేసే మనుషుల రాజ్యం 
శరీరం ఉరి కొయ్యకు వేలాడ బడినా 
మనిషి బుద్ది హేయమైన మురికి 
ఆలోచనలే చేస్తుం ది.

యుద్దం 

నిశబ్ధయుద్దం  కాదది 
ఆకాశాన్నంటే ఆహాకారాల నడుమసాగే మృత్యుకేళి 
యుద్దం ఎపుడైనా ఎక్కడైనా ఇరు వర్గా లకు నష్టమే 
తుపాకుల నుండి వెలుబడు తుటాలకేం తెలుసు 
ఎంతమంది పిల్లలు అనాధలౌతారో 
ఎన్ని తాళిబొట్లు  నేల రాలుతాయో 
ఎంతమంది వికలాంగులౌతారో 
ఏరులపారే రక్తంలో ఎన్ని కలలు కొట్టు కుపోతాయో 
శిథిలాల క్రింద ఎన్ని బ్రతుకులు చిద్రమైపోతాయో 
పునాదులతో లేచిపోయే పూరి గుడిసెల మధ్య 

సామాన్యుల కలలు ఎలా కల్లలౌతాయో 
మానవత్వం వికటిస్తే మారణహోమం 
రూపమింతే 
వల్లకాళ్ళయిన ఊళ్ళ మధ్య లో శవాల గుట్ట-
లపై 
నియంతృత్వం తో నిర్మించే ప్రభుత్వాలు సా-
ధించేదేమిటో 
విజ్ఞా నం విను వీధుల విహరించే ఈ రోజుల్లో

హైమవతీ సత్య 






